
ᑐᓴᒐᒃᓴᑦ ᒪᓕᒐᓕᐅᖅᑎ ᒥᓂᔅᑕ 
ᑕᐃᕕᑦ ᐊᕿᐊᕈᕐᒥᑦ 
ᒥᓂᔅᑕᐅᓪᓗᖓ ᑲᒪᒋᔭᒃᓴᖃᖅᖢᖓ 
ᓴᖅᑭᑕᐅᓵᖅᑐᒧᑦ ᓄᓇᓕᖕᓂ 
ᐱᔨᑦᑎᕋᖅᑎᒃᑯᓐᓄᑦ, ᐅᐱᒍᓱᒃᐳᖓ 
ᓴᖅᑭᑦᑎᔪᓐᓇᕋᒪ 2024−ᒥ ᓄᓇᕗᒻᒥ 
ᖃᑦᑎᕆᔨᒃᑯᑦ ᐊᖓᔪᖅᑳᒻᒪᕆᖓᑕ 
ᐊᕐᕌᒍᓕᒫᖅᓯᐅᑦ ᐅᓂᒃᑳᖓᓂᒃ, 
ᓇᓗᓇᐃᖅᓯᓪᓗᓂ ᓯᕗᓪᓕᖅᐹᒥ 
ᓴᖅᑭᑕᐅᓂᖓᓂᒃ ᑖᓐᓇ ᐅᓂᒃᑳᖅ 
ᐱᓕᕆᕝᕕᖕᒥ ᐋᖅᑭᒃᓯᒪᓂᕆᔭᖓ ᒪᓕᒃᖢᒍ. 

ᖃᑦᑎᕆᔨᒃᑯᑦ ᐊᖏᔪᖅᑳᒻᒪᕆᖓᑕ 
ᐱᓕᕆᐊᖏᑦ ᐱᔭᕆᐊᖃᕐᒪᑕ 
ᑭᒃᑯᑐᐃᓐᓇᐃᑦ ᐊᑦᑕᕐᓇᖅᑐᒦᖁᓇᒋᑦ 
ᓄᓇᕗᒻᒥ. ᐱᓕᒻᒪᒃᓴᐃᓂᒃᑯᑦ, ᐱᖁᑎᑎᒍᑦ 
ᐃᑲᔪᖅᑐᐃᓂᒃᑯᓪᓗ, ᐊᓪᓚᕝᕕᖕᒥ ᐃᑲᔪᓲᑦ 

ᖃᑦᑎᕆᔨᕗᑦ 
ᐱᕙᒌᔭᖅᓯᒪᒐᓗᐊᕆᐊᒃᓴᖏᓐᓂᑦ 

ᑐᐊᕕᕐᓇᖅᑐᖃᖅᑎᓪᓗᒍ 
ᐱᓕᕆᐊᖃᕆᐊᒃᓴᖅ ᐊᔪᙱᓐᓂᓕᖕᓂᑦ ᖁᓱᙱᓪᓗᑎᓪᓗ. ᐃᑲᔪᖅᑐᐃᓂᒃᑯᑦ ᑐᐊᕕᕐᓇᖅᑐᒃᑯᑦ 
ᐋᖅᑭᒃᓱᐃᓂᕐᒧᑦ ᐊᓯᔾᔩᓂᕐᒧᓪᓗ ᐱᖁᑎᓂᑦ ᐱᓕᕆᔾᔪᑎᓂᒡᓗ ᖃᑦᑎᕈᑎᓂᑦ 
ᓄᓇᓕᖕᓄᐊᖅᑎᑦᑎᓂᐊᕐᓗᑎᒃ, ᑖᒃᑯᐊ ᐱᓇᓱᖕᓂᐅᔪᑦ ᑐᑭᖃᑦᑎᐊᖅᑐᓂᑦ ᐊᓯᔾᔩᕙᒃᐳᑦ ᓄᓇᒥᑦ. 

ᐅᖓᑖᓄᑦ ᐃᑲᔪᖅᓱᐃᓂᕐᒥᑦ ᕼᐋᒻᒪᓚᐅᑉ ᖃᑦᑎᕆᔨᒃᑯᖏᓐᓂᑦ, ᐊᓪᓚᕝᕕᒃ ᑲᔪᓰᓐᓇᖅᑐᑦ 
ᐱᒻᒪᕆᐅᔪᑦ ᐃᑭᑦᑕᐃᓕᑎᑦᑎᓂᕐᒥᑦ ᐃᓕᓐᓂᐊᖅᑕᐅᒋᐊᓕᑦ ᐱᓕᕆᐊᖑᕙᓪᓕᐊᔪᒪᔪᑦ, 
ᑭᒃᑯᑐᐃᓐᓇᕐᓂᑦ ᐅᔾᔨᕈᓱᒃᑎᑦᑎᓂᕐᒥᑦ ᐱᓕᕆᐊᓂᑦ, ᐃᓕᓐᓂᐊᕐᕕᖕᓂᑦ ᐳᓚᕋᕐᓂᕐᒥᑦ 
ᓄᓇᓕᖕᓂᓪᓗ ᑐᓴᐅᒪᑎᑦᑎᓂᕐᒥᑦ. ᑖᒃᑯᐊ ᖃᓄᐃᓕᐅᕈᑎᑦ ᑐᕌᕆᔭᐅᔪᑦ ᐃᑲᔪᕐᓗᒋᑦ 
ᓄᓇᕗᒻᒥᐅᑦ ᑐᓴᐅᒪᑦᑎᐊᕐᓗᑎᒃ ᓂᕈᐊᕆᔭᖃᕈᓐᓇᕐᓂᕐᒥᑦ ᑕᒪᐃᓐᓂ ᐃᖅᑲᓇᐃᔭᕐᕕᖕᒥ 
ᐊᖏᕐᕋᒥᓪᓗ.   

ᖁᔭᓕᑦᑎᐊᕈᒪᕙᒃᑲ ᖃᑦᑎᕆᔨᓕᒫᕗᑦ ᐊᒻᒪ ᓯᕗᓪᓕᐅᓪᓗᑎᒃ ᑭᐅᔨᐅᓚᐅᖅᑐᑦ 
ᓴᐱᓕᓚᐅᙱᓐᓂᖏᓐᓄᑦ, ᐱᓕᕆᑦᑎᐊᕐᓂᖏᓐᓄᑦ ᐊᒻᒪ ᐊᖏᖅᓯᒪᓂᖏᓐᓄᑦ ᐃᑲᔪᕈᒪᓪᓗᑎᒃ 
ᓄᓇᖅᑲᑎᑦᑎᓐᓂᒃ ᐱᔭᕆᐊᖃᓕᕌᖓᑕ. ᓂᕆᐅᑦᑎᐊᖅᐳᖓ ᐱᓕᕆᕝᕕᒃᐳᑦ ᒫᓐᓇ 
ᐱᓕᕆᐊᖃᕐᓂᖓᓂᒃ ᐅᔾᔨᕈᓱᓕᖅᑎᑦᑎᓂᕐᒥᒃ, ᐱᕚᓪᓕᕈᑕᐅᔪᓐᓇᖅᑐᓂᒡᓗ ᓄᓇᕗᒻᒥᐅᓄᑦ 
ᑕᑯᓂᐊᕐᓂᖏᓐᓂᒃ ᓴᖅᑭᑎᑦᑎᓂᕐᒥᒃ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᒻᒪᕆᖓᑕ ᑎᑎᕋᕐᕕᖓᓂᒃ 
ᐅᑯᑎᒎᓇᖅ, ᓄᑖᒧᑦ ᐱᓕᕆᕝᕕᒋᔭᐅᔪᒧᑦ ᓄᓇᓕᖕᓂ ᐱᔨᑦᑎᕋᐅᑎᓄᑦ!  

ᒪᓕᒐᓕᐅᖅᑎ ᑕᐃᕕᑦ ᐊᕿᐊᕈᖅ 
ᒥᓂᔅᑕ, ᓄᓇᓕᖕᓂᑦ ᐱᔨᑦᑎᕋᖅᑎᓄᑦ 

ᑐᓴᒐᒃᓴᑦ ᓄᓇᕗᑦ ᖃᑦᑎᕆᔨᒃᑯᑦ 
ᐊᖓᔪᖄᒻᒪᕆᖓᓐᓂ 

ᐊᓕᐊᓇᐃᒍᓱᒃᐳᖓ ᐅᖃᐅᓯᕆᔭᕆᐊᒃᓴᖅ ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᒻᒪᕆᐊᑕ ᐊᓪᓚᕝᕕᐊᓂ 
ᐊᕐᕌᒍᓕᒫᖅᓯᐅᑦ ᐅᓂᑳᓕᐊᖅ 2024−ᒧᑦ, ᐱᖃᓯᐅᑎᔪᖅ ᐱᒻᒪᕆᐅᔪᒥᑦ ᐃᑭᑦᑐᓕᕆᓂᕐᒧᑦ 
ᖃᕆᑕᐅᔭᒃᑯᑦ ᑎᑎᕋᖅᑕᐅᓯᒪᔪᑦ ᓄᓇᕗᒻᒥᐅᓄᑦ.  ᑎᑎᖃᖅ ᐱᖃᓯᐅᔾᔨᕗᖅ ᐃᑭᑦᑐᒧᑦ ᐊᓯᐅᔪᑦ 
ᐅᑭᐅᖑᓚᐅᖅᑐᒥᑦ ᐃᑲᔪᕈᑕᐅᔪᖅ ᐊᓪᓚᕝᕕᒃᐳᑦ ᐃᑲᔪᕐᓗᒋᑦ ᐊᒻᒪ ᓇᓗᓇᐃᔭᕐᕕᒋᓗᒋᑦ 
ᓯᕗᓂᒃᓴᒥᑦ ᐸᕐᓇᒍᑕᐅᔪᓂ ᑐᕌᒐᐃᓪᓗ 
ᐃᑭᑦᑐᒧᑦ ᐊᓯᐅᔪᒧᑦ 

ᐱᔪᓐᓃᖅᐹᓪᓕᕋᓱᐊᕐᓂᕐᒧᑦ 
ᐱᖃᓯᐅᑎᓗᒋᑦ ᒪᓕᒃᑕᐅᔪᒃᓴᑦ 

ᐱᕙᓪᓕᐊᑎᑦᑎᓂᕐᒧᑦ 
ᐃᑭᑎᑦᑎᑦᑕᐃᓕᓂᕐᒧᑦ ᑭᒃᑯᑐᐃᓐᓇᕐᓂᓗ 
ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᒃᓴᑦ 
ᐱᓕᕆᐊᖑᕙᓪᓕᐊᔪᒪᔪᑦ ᓄᓇᓕᖕᓂᑦ, 
ᐊᕕᒃᓯᒪᔪᓂ, ᓄᓇᕗᓕᒫᒥᓪᓗ.  

ᑎᑎᖃᖅ ᐅᓂᑳᖅᑐᖅ ᑕᖅᑭᖅᓯᐅᑎ − 
ᔭᓄᐊᕆ 1, 2024−ᒥᑦ ᑎᓯᐱᕆ 31, 
2024−ᒧᑦ.  ᓄᓇᓕᖕᓂᑦ ᖃᑦᑎᕆᔨᒃᑯᑦ 
ᓄᓇᕗᒻᒥᑦ ᓯᕗᓪᓕᐅᔾᔨᓯᒪᔪᖅ ᖃᑦᑎᕆᓂᖅ 
ᐊᒻᒪ ᐃᑭᑎᑦᑎᑦᑕᐃᓕᓂᕐᒧᑦ 
ᐱᓕᕆᐊᒃᓴᓂᑦ, ᖃᑦᑎᕆᔨᓂᑦ 

ᐱᓕᕆᐊᒃᓴᒻᒪᕆᓕᖕᓄᑦ 
ᐊᑦᑕᕐᓇᖅᑐᒦᑎᑦᑎᑕᐃᓕᓂᕐᒧᑦ 

ᓄᓇᓕᖕᓂᑦ. ᑭᓯᐊᓂ, ᑲᒪᒋᔭᒃᓴᐅᔪᑦ 
ᐃᑲᔪᕈᑕᐅᔪᓂ ᐱᓇᔪᒃᑕᖏᓐᓄᑦ ᑲᑐᔾᔭᐅᕗᖅ, ᐊᑕᐅᑦᑎᒃᑯᑦ ᐃᓚᐅᖃᑕᐅᔭᕆᐊᖃᖅᐳᒍᑦ.   

ᐊᖏᕈᑎᒋᓯᒪᔭᕗᑦ ᑕᐃᒪᐃᖏᓐᓇᖅᑐᖅ ᐃᑭᑎᑦᑎᑦᑕᐃᓕᓂᕐᒧᑦ ᐸᕐᓇᒍᑕᐅᔪᑦ ᑲᔪᓯᔪᑦ 
ᓄᓇᓕᑦᑎᓐᓂᑦ, ᓇᓗᓇᐃᔭᖅᓯᒪᔪᒥᑦ ᑐᕌᒐᖃᖅᖢᑎᒃ ᐱᔪᓃᖅᑎᑦᑎᓂᕐᒧᑦ ᐃᑭᑦᑐᒧᑦ ᐃᓅᔪᓃᖅᑐᑦ, 
ᐋᓐᓂᖅᑐᑦ, ᐱᖁᑎᑦ ᐊᓯᐅᔪᑦ ᐊᒻᒪ ᐊᕕᑎᑦᑎᓐᓂᑦ ᐊᒃᑐᐃᓂᕆᔭᐅᔪᑦ. ᑎᓕᐅᖅᐸᒃᑲ 
ᓄᓇᕗᒻᒥᐅᓕᒫᑦ ᐃᓚᐅᑦᑎᐊᖁᓪᓗᒋᑦ ᐊᖏᕐᕋᒥᑦ, ᐃᖅᑲᓇᐃᔭᕐᕕᖕᒥᑦ, ᐊᒻᒪ ᓄᓇᓕᖏᑦ 
ᐊᑦᑕᕐᓇᖅᑐᒦᑎᑦᑎᑦᑕᐃᓕᓂᕐᒧᑦ ᐃᓚᐅᖃᑕᐅᓗᑎᒃ ᐃᑭᑦᑐᒧᑦ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐊᔾᔨᒌᙱᑦᑐᓂ ᐱᓕᕆᑎᑦᑎᔪᓂᒃ.  ᑲᑐᔾᔨᓪᓗᑕ ᐱᓇᓱᐊᕐᓂᕆᔭᕗᑦ ᐊᒃᑐᐃᓂᖃᖅᑐᒻᒪᕆᐅᕗᖅ 
ᖃᐅᑕᒫᑦ ᐃᓅᓯᑦᑎᓐᓂᑦ ᓄᓇᓕᑦᑎᓐᓂᑦ.   

R.A. ᔮᓐ ᒪᒃᑑᒪᑦ, IAAI-FIT®, CCFI-B, MIAAI® 
ᖃᑦᑎᕆᔨᒃᑯᑦ ᐊᖓᔪᖅᑳᒻᒪᕆᖓ 
ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᒻᒪᕆᖓᑕ ᐊᒡᓚᕝᕕᐊ 
ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᖅ 

ᖃᓄᐃᓕᖓᓂᖓ ᓄᓇᕗᑦ 
ᖃᑦᑎᕆᔨᒃᑯᑦ ᐊᖏᔪᖄᒻᒪᕆᐊᑕ 
ᐊᓪᓚᕝᕕᐊᓂ 

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᒻᒪᕆᐅᑉ ᐊᓪᓚᕝᕕᐊ (NFMO) ᐊᐅᓚᑦᑎᕕᖓ 
ᐱᔪᓐᓇᐅᑎᖃᖅᑐᖅ ᒪᓕᒃᖢᒍ ᐃᑭᑦᑐᒧᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᖅ. ᓄᓇᕗᑦ ᖃᑦᑎᕆᔨᒃᑯᑦ 
ᐊᖏᔪᖄᒻᒪᕆᐅᑉ ᐊᓪᓚᕝᕕᖕᒥ ᐱᓕᕆᐊᒃᓴᖓ ᐊᑐᐃᓐᓇᐅᑎᑦᑎᕗᖅ ᐅᖃᐅᔾᔨᓂᕐᒥᑦ 
ᐊᔪᕆᖅᓲᔾᔨᓂᕐᒥᓪᓗ ᓯᕗᓕᖅᑎᐅᓂᕐᒧᑦ ᐊᒻᒪ ᖃᐅᔨᒪᑦᑎᐊᕐᓗᓂ ᐃᓅᓯᕐᒧᑦ ᐱᖁᑎᓂᓪᓗ 
ᓴᐳᔾᔨᔾᔪᑎᒋᓗᒍ, ᐊᒻᒪ ᐱᔪᓃᖅᑎᑦᑎᕙᓪᓕᕐᓂᕐᒧᑦ ᐱᑕᖃᕈᓐᓃᖅᑎᑦᑎᕚᓪᓕᕐᓂᕐᒧᓪᓗ 
ᐅᓗᕆᐊᓇᖅᑐᓂᒃ ᐃᑭᑦᑐᒧᑦ ᐊᓯᐅᔨᓂᕐᒥᑦ ᓱᕋᒍᑕᐅᔪᓄᓪᓗ ᐃᑲᔪᕐᓗᒋᓪᓗ ᐊᑐᐃᓐᓇᐅᑎᑦᑎᔪᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕙᑎᒥᑦ ᓄᓇᕗᒻᒥᐅᓄᑦ.  

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᒻᒪᕆᐅᑉ ᐊᓪᓚᕝᕕᐊ ᐱᔭᒃᓴᓪᓚᕆᖏᑦ ᐊᑦᑕᕐᓇᖅᑕᐃᓕᒪᓂᕐᒧᑦ 
ᓄᓇᕗᒻᒥᐅᓂ ᑐᓂᓯᓗᓂ ᐊᔾᔨᒌᙱᑦᑐᓂᒃ ᐱᔨᑦᑎᕋᕈᑎᓂᒃ ᐱᖃᓯᐅᑎᓗᒋᑦ ᐱᓕᕆᓗᓂ ᐃᑯᒪᒧᑦ 
ᒪᓕᒃᑕᐅᔭᕆᐊᖃᖅᑐᑦ ᖃᐅᔨᓴᖅᑕᐅᓂᖏᓐᓄᑦ ᒪᓕᒡᓗᓂ ᑐᒃᓯᕋᖅᑕᐅᔪᓂ, ᓈᒻᒪᙱᑦᑐᓂᑦ 
ᑐᓴᖅᑎᑦᑎᓂᖅ ᐅᕝᕙᓘᓐᓃᑦ ᐅᐸᒡᕕᒃᓴᖓᓄᑦ, ᐃᑭᑦᑐᖅ ᓇᑭᙶᕐᓂᖓ ᐱᔾᔪᑎᖓᓗ 
ᖃᐅᔨᓴᖅᑕᐅᓂᖓ, ᐃᑭᑎᑦᑎᑦᑕᐃᓕᓂᕐᒧᑦ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᖅᑎᑦᑎᓂᖅ 
ᐱᖃᓯᐅᑎᓗᒋᑦ ᖃᑦᑎᕆᔨᓄᑦ ᐱᓕᒻᒪᒃᓴᖅᑕᐅᔪᑦ. ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᒻᒪᕆᐅᑉ 
ᑎᑎᕋᕐᕕᖓ ᐊᑐᐃᓐᓇᐅᑎᑦᑎᓲᖅ ᑮᓇᐅᔭᖁᑎᓂᑦ ᕼᐋᒻᒪᓚᒃᑯᑦ ᖃᑦᑎᕆᔨᒃᑯᖏᓐᓄᑦ 
ᐱᔪᓐᓇᖁᓪᓗᒋᑦ, ᑲᒪᒋᔭᖃᕈᓐᓇᖁᓪᓗᒋᑦ, ᐅᕝᕙᓘᓐᓃᑦ ᐊᓯᔾᔨᖅᑕᐅᖁᓪᓗᒋᑦ ᐱᔭᕆᐊᖃᓪᓚᕆᒃᑐᑦ 
ᓴᐳᒻᒥᔾᔪᑎᑦ ᐱᖁᑎᓂᑦ, ᐱᓕᕆᔾᔪᑎᑦ ᐅᕝᕙᓘᓐᓃᑦ ᐱᖁᑎᓂ ᐱᔭᕆᐊᖃᖅᑐᖅ ᓴᐳᒻᒥᔾᔪᑎᓄᑦ 
ᓄᓇᓕᖕᓄᑦ ᐅᑭᐅᓕᒫᒧᑦ.   

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᒻᒪᕆᐅᑉ ᐊᓪᓚᕝᕕᐊ ᐱᓕᕆᖃᑎᖃᖃᑦᑕᖅᑐᖅ ᐅᓄᖅᑐᓂᑦ 
ᐱᓕᕆᖃᑎᒌᓂᑦ, ᑲᔪᓯᑎᑦᑏᓐᓇᖅᖢᑎᒃ ᑲᑐᔾᔨᖃᑎᖃᕐᓂᕐᒧᑦ ᐱᖅᑲᖅᑎᐅᖃᑕᐅᔪᓂᑦ ᓄᓇᓕᖕᓂᑦ, 
ᐊᕕᒃᑐᖅᓯᒪᔪᓂᑦ, ᑲᓇᑕᒥᑦ, ᐊᒻᒪ ᑲᓇᑕᐅᑉ ᓯᓚᑖᓂ ᐊᔪᙱᓐᓂᖃᖅᑐᓂᑦ. ᑖᒃᑯᐊ ᐱᓕᕆᖃᑎᒌᑦ 
ᓱᖏᐅᑎᓯᒪᔪᑦ ᐊᕙᑎᒥᑦ ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᒻᒪᕆᐅᑉ ᐊᓪᓚᕝᕕᐊᓂ 
ᐅᖃᐅᔾᔪᐃᖃᑦᑕᖅᐳᑦ ᐊᒻᒪ ᑐᑭᒧᐊᒃᑎᒋᔭᐅᕙᒃᖢᑎᒡᓗ ᑲᑐᔾᔨᖃᑎᒌᓄᑦ ᐱᔾᔪᑎᖃᖅᑐᓂᑦ 
ᐊᔪᕈᓐᓃᖅᓴᖅᑎᑦᑎᓂᕐᒧᑦ ᐃᑭᑦᑐᒧᑦ ᐊᒻᒪ ᐃᓅᓯᕐᒥᑦ ᐊᑦᑕᕐᓇᖅᑕᐃᓕᒪᓂᕐᒥᑦ ᓄᓇᕗᒻᒥᑦ.  

2024-ᓕᒫᒥᑦ, ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᒻᒪᕆᐅᑉ ᐊᓪᓚᕝᕕᐊᓂ ᐱᓕᕆᓚᐅᖅᑐᑦ ᐃᑭᑦᑐᒧᑦ 
ᓇᓗᓇᐃᖅᓯᔾᔪᑎᑦ ᖃᐅᔨᓴᖅᑕᐅᓪᓗᑎᑦ, ᖃᑦᑎᕆᔨᑦ ᐱᓕᒻᒪᒃᓴᖅᑎᑕᐅᓪᓗᑎᒃ, ᑐᓂᓯᓪᓗᑎᒃ, 
ᑐᓂᐅᖃᐃᓪᓗᑎᒃ ᐃᑭᑎᑦᑎᑦᑕᐃᓕᓂᕐᒧᑦ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕈᑎᒃᓴᑦ, ᐊᒻᒪ 
ᐊᑐᐃᓐᓇᐅᑎᓪᓗᒋᑦ ᐅᖃᐅᔾᔪᐃᔾᔪᑎᑦ ᒪᓕᒃᑕᐅᔪᒃᓴᑦ ᐱᖃᖅᑎᐅᖃᑕᐅᔪᓄᑦ. ᐃᓚᒋᔭᐅᓪᓗᓂ 
ᐊᖏᕈᑎᒋᓯᒪᔭᑦᑎᓐᓄᑦ ᐱᐅᓯᒋᐊᖏᓐᓇᖁᓪᓗᒍ ᕿᒥᕐᕈᓚᐅᖅᑕᕗᑦ ᐋᖅᑭᒋᐊᖅᖢᑎᒍᓪᓗ 
ᓄᓇᕗᒻᒥ ᖃᑦᑎᕆᔨᐅᓂᕐᒧᑦ ᐃᓕᓐᓂᐊᖅᑕᐅᔪᒃᓴᑦ.   

ᐊᒻᒪᓗᑦᑕᐅᖅ, ᑖᒃᑯᐊ ᓄᓇᕗᒻᒥᑦ ᖃᑦᑎᕆᔨᑦ ᐊᖓᔪᖅᑳᖓᑕ ᐊᓪᓚᕝᕕᐊᓂ 
ᐱᒋᐊᖅᑎᑦᑎᓚᐅᖅᑐᑦ ᐃᑲᔪᕐᓂᐊᕐᓗᑎᒃ ᕼᐋᒻᒪᓚᒃᑯᑦ ᖃᑦᑎᕆᔨᖏᓐᓂᑦ ᐊᓯᔾᔩᓂᐊᕐᓗᑎᒃ 
ᐊᓐᓄᕌᖏᓐᓂᑦ ᒪᓕᑦᑎᐊᖏᓐᓇᖁᓪᓗᒋᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᐊᒻᒪ 
ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᐊᑐᕆᐊᓕᖏᓐᓂᑦ ᖃᑦᑎᕆᔨᑦ ᐱᓕᕆᔾᔪᓯᖏᓐᓂᑦ. ᑕᒪᓐᓇ 
ᐃᓚᖃᓚᐅᖅᐳᖅ ᑐᓴᐅᒪᖃᑎᒌᖕᓂᕐᒥᒃ ᖃᓄᐃᓕᐅᖅᑕᐅᕙᓪᓕᐊᓇᔭᖅᑐᓂᒃ ᕼᐋᒻᒪᓚᒋᔭᐅᔪᓄᑦ 

ᑮᓇᐅᔭᖁᑎᒋᔭᐅᓂᐊᖅᑐᓄᑦ ᐸᕐᓇᐃᓂᕐᒧᓪᓗ ᖃᖓᙳᕌᖓᑦ ᐃᓇᖏᖅᑕᐅᒋᐊᖃᖅᐸᒃᑐᓂᒃ ᑕᒪᑐᒥᖓ ᐱᒻᒪᕆᐊᓗᖕᒥᒃ 
ᓴᐳᔾᔨᔾᔪᑎᓂᒃ ᐊᓐᓄᕌᓂᒃ.  

ᐊᓪᓚᕝᕕᐅᔪᖅ ᐃᑲᔪᖅᑐᐃᖏᓐᓇᖅᑐᖅ ᐃᑭᑦᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᓄᓇᕗᓕᒫᒥ ᐊᑐᐃᓐᓇᐅᑎᑦᑎᓂᒃᑯᑦ ᐃᑲᔫᑎᒃᓴᓂᒃ, 
ᐃᑲᔪᖅᓯᓂᒃᑯᑦ ᐱᓕᕆᐊᖃᕐᓂᒃᑯᓪᓗ ᐃᑭᑦᑐᓂᑦ ᖃᐅᔨᓴᕐᓂᕐᒥᒃ, ᑲᒪᒋᔭᖃᕐᓂᕐᒥᓪᓗ ᐃᑭᓐᓂᕐᒧᑦ ᑎᑎᖅᑲᓂᒃ ᓄᐊᑦᓯᓂᕐᒥᒃ. 

ᐃᑭᑦᑐᓄᑦ ᒪᓕᒃᑕᐅᔭᕆᐊᓕᖕᓄᑦ ᖃᐅᔨᓴᕐᓃᑦ 

2024−ᒥ ᐅᓪᓗᖅᓯᐅᑎᑎᒍᑦ ᐊᕐᕌᒍᒥ, ᓲᕐᓗ 2023 ᐊᕐᕌᒍᒥ, ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐊᒡᓚᕝᕕᐊᓂ 
ᓯᕗᓪᓕᐅᔾᔨᓲᖑᕗᑦ 100%−ᒥ ᑭᐅᔾᔪᑕᐅᔪᓂᒃ ᑐᒃᓯᕋᖅᑐᓄᑦ ᐊᒻᒪ ᐅᕝᕙᓘᓐᓃᑦ ᐅᖃᐱᓘᑕᐅᔪᓄᑦ ᐃᑭᑦᑐᓕᕆᓂᕐᒧᑦ 
ᒪᓕᒐᕐᓂᒃ ᖃᐅᔨᓴᖅᑕᐅᔪᓄᑦ. ᐅᓂᑳᓕᐊᑦ ᑐᓂᔭᐅᓚᐅᖅᑐᖅ ᐃᒡᓗᕐᔪᐊᓂᑦ ᓇᖕᒥᓂᖁᑎᓕᖕᓄᑦ, ᐅᓂᑳᓕᐊᖑᔪᑦ 
ᐊᑲᐅᙱᓕᐅᕈᑎᒋᔭᐅᔪᑦ ᐱᔭᕆᐊᖃᖅᑐᓂ ᑕᒻᒪᖅᓯᒪᔪᓃᖅᑎᑕᐅᓗᓂ ᒪᓕᑦᑎᐊᖅᖢᓂ ᑲᓇᑕᓕᒫᒧᑦ ᐃᑭᑦᑐᒧᑦ 
ᓇᓗᓇᐃᖅᓯᔾᔪᑎᑦ ᖃᐅᔨᓴᖅᑕᐅᔪᓂᑦ ᑲᓇᑕᒥᑦ. ᐃᑭᑦᑐᒧᑦ ᓇᓗᓇᐃᒃᑯᑕᓄᑦ ᖃᐅᔨᓴᕐᓃᑦ ᓯᕗᓪᓕᐅᔾᔭᐅᓲᑦ ᒪᓕᒃᖢᑎᒃ 
ᐊᑦᑕᕐᓇᖅᑐᓂᒃ ᐃᓅᓯᕐᒧᑦ ᐊᑦᑕᕐᓇᖅᑕᐃᓕᒪᓂᕐᒥᑦ ᐊᐅᓚᓂᖓᓗ/ᐱᔾᔪᑎᖓ ᐊᐅᓚᔪᓐᓇᐅᑎᓄᑦ. 
 
2024−ᒥ, 68−ᓂᒃ ᐃᑭᑦᑐᒧᑦ ᖃᐅᔨᓴᖅᑕᐅᔪᖃᓚᐅᖅᐳᖅ ᐱᔭᕇᑕᐅᓪᓗᑎᒃ ᓄᓇᕘᓕᒫᒥ. ᐊᕐᕌᒎᓵᖅᑐᒥ, 2023, 630 
ᐃᑭᓐᓂᕐᒧᑦ ᓇᓗᓇᐃᒃᑯᑕᕐᓄᑦ ᖃᐅᔨᓴᕐᓂᖅ ᐱᔭᕇᖅᑕᐅᓚᐅᖅᐳᖅ. ᑕᒪᓐᓇ ᑭᒡᒐᖅᑐᐃᕗᖅ 90%-ᑲᓴᖕᒥᑦ 
ᐅᓄᕈᓐᓃᕆᐊᖅᖢᑎᒃ ᐃᑭᑦᑐᓕᕆᓂᕐᒧᑦ ᒪᓕᒃᑕᐅᔭᕆᐊᓕᖕᓄᑦ ᖃᐅᔨᓴᖅᑕᐅᒑᖓᑕ ᐊᕐᕌᒍᒃᑳᖓᑦ. ᓴᖅᑭᓐᓂᐊᕐᓗᒋᑦ 
ᐱᔨᑦᑎᕋᐅᑎᓄᑦ ᒥᒃᖠᒋᐊᕈᑎᑦ ᓄᓇᕗᒻᒥ ᖃᑦᑎᕆᔨᒃᑯᑦ ᑮᓇᐅᔭᓕᕆᓂᒃᑯᑦ ᑎᑎᕋᖅᑎᖏᑦ ᐱᓕᕆᕗᑦ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᑖᕈᓯᒃᑯᑦ ᐃᖅᑲᓇᐃᔭᖅᑎᑦ ᐃᓐᓄᒃᑕᐅᒋᐊᕈᓐᓃᖁᓪᓗᒋᑦ. ᐱᓕᕆᕝᕕᐅᓚᐅᑲᒃᑐᒥᑦ ᓇᓗᓇᐃᖅᓯᓚᐅᖅᑐᑦ 
ᕿᓂᕆᐊᖃᕐᓂᖏᓐᓂᑦ ᑳᓐᑐᓛᒃᑎᒍᑦ ᐊᑐᒐᒃᓴᓂᑦ ᐃᑲᔪᖅᑐᐃᒃᑲᓐᓂᕐᓂᐊᕐᓗᑎᒃ ᑖᒃᑯᐊ ᓄᓇᕗᒻᒥᑦ ᖃᑦᑎᕆᔨᑦ 
ᐊᖓᔪᖅᑳᖃᕐᕕᖓᑦ ᒪᓕᒃᑎᑦᑎᐊᖏᓐᓇᕐᓗᒋᑦ ᐱᐅᓛᓂᑦ ᐱᔨᑦᑎᕋᐅᑎᓂᑦ.  
 
ᖃᐅᔨᓴᕈᑎᑦ ᐱᐊᓂᒃᑕᐅᓛᕋᓱᒋᔭᐅᔪᑦ 2025−ᒥ ᐊᔪᕈᓐᓃᕈᑕᐅᓗᑎᒃ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐊᓪᓚᕝᕕᐊᓂ 
ᐱᒋᐊᖅᑎᑦᑎᒃᑲᓐᓂᕈᓐᓇᖅᓯᓗᑎᒃ ᓄᓇᓕᖕᓂ ᐱᔨᑦᑎᕋᐅᑎᓂᒃ, ᒪᓕᒐᖅᑎᒍᑦ ᒪᓕᒃᑕᐅᙱᖔᕐᓗᑎᒃ, ᓄᓇᕗᒻᒥ 
ᐃᑭᑦᑐᓕᕆᓂᕐᒧᑦ ᒪᓕᒐᕐᓂᒃ ᖃᐅᔨᓴᖅᑎᓄᑦ. 

ᐃᑯᒪ ᓇᓃᓐᓂᖓ, ᐱᔾᔪᑎᖓ ᐊᒻᒪᓗ 
ᖃᓄᐃᓐᓂᕆᔭᐅᔪᑦ 
ᖃᐅᔨᓴᖅᑕᐅᓂᖏᑦ 

ᐃᑭᑦᑐᑦ ᓄᓇᕗᒻᒥᑦ ᖃᐅᔨᓴᖅᑕᐅᓯᒪᔪᑦ ᐱᒋᐊᕐᕕᖓ, ᐱᔾᔪᑎᖏᑦ, ᐊᒻᒪ ᖃᓄᐃᓕᖓᓂᖏᑦ. 
ᑖᒃᑯᐊ ᐃᑭᑦᑐᑦ ᖃᐅᔨᓴᖅᑕᐅᓯᒪᔪᑦ ᓄᓇᓕᖕᓂᑦ ᖃᑦᑎᕆᔨᒃᑯᑦ ᐊᖓᔪᖄᒻᒪᕆᐅᑉ 
ᐃᑲᔪᖅᑎᖓᓂᑦ, ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᒻᒪᕆᐅᑉ ᐊᓪᓚᕝᕕᖓᓂ ᐃᖅᑲᓇᐃᔭᖅᑎᑦ, 
ᐅᕝᕙᓘᓐᓃᑦ ᓄᓇᓕᖕᓂᑦ ᐸᓖᓯᒃᑯᑦ (RCMP) ᐱᓕᒻᒪᒃᓴᖅᓯᒪᑦᑎᐊᖅᑐᑦ ᐃᑭᑦᑑᑉ 
ᐱᒋᐊᕐᕕᖓᓐᓂ, ᐱᔾᔪᑎᖓᓐᓂᒃ, ᖃᓄᐃᓕᖓᓂᖓᓂᒡᓗ. ᐃᑭᑦᑐᑉ ᐱᔾᔪᑎᖓ ᑎᓴᒪᐅᓕᖅᑲᖓᔪᑦ 
ᓇᓗᓇᐃᔭᖅᑕᐅᓂᖏᓐᓄᑦ: ᐱᔮᖅᑯᒧᑦ, ᐱᔮᖅᑯᒨᙱᑦᑐᖅ, ᑕᐃᒪᐃᓐᓂᐊᕐᓂᖓᓄᑦ, ᐊᒻᒪ 
ᓇᓗᓇᐃᔭᖅᑕᐅᓯᒪᙱᑦᑐᖅ. ᓄᓇᕗᑦ ᖃᑦᑎᕆᔨᒃᑯᑦ ᐊᖏᔪᖄᒻᒪᕆᐅᑉ ᐊᓪᓚᕝᕕᖓ 
ᐊᑐᖃᑦᑕᖅᑐᑦ ᓇᓗᓇᐃᖅᓯᔾᔪᑎᓂᑦ ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐱᔾᔪᑎᓂᑦ 
ᓇᓗᓇᐃᖅᑕᐅᓂᖏᓐᓄᑦ ᐱᕙᓪᓕᑎᑦᑎᓗᓂ/ᓇᓗᓇᐃᔭᐃᓗᓂ ᐃᑭᑎᑦᑎᑕᐃᓕᓂᕐᒧᑦ 
ᐱᓕᕆᐊᒃᓴᓂᑦ ᐋᖅᑭᒃᓱᖅᑕᐅᓯᒪᔪᑦ ᓄᓇᓕᖕᓂᑦ, ᐊᕕᒃᑐᖅᓯᒪᔪᓂᒃ, ᐅᕝᕙᓘᓐᓃᑦ ᓄᓇᕗᒻᒥᑦ 
ᐱᔭᐅᔭᕆᐊᖃᖅᑐᓂᑦ.  

ᐃᑭᑎᑦᑎᑕᐃᓕᒪᓂᕐᒧᑦ ᐃᓄᖕᓂᓪᓗ 
ᐃᓕᓐᓂᐊᖅᑎᑦᑎᓂᖅ 

ᓄᓇᕗᑦ ᖃᑦᑎᕆᔨᒃᑯᑦ ᐊᖏᔪᖄᒻᒪᕆᐅᑉ ᑎᑎᕋᕐᕕᖓ ᐊᑐᐃᓐᓇᐅᑎᑦᑎᓲᑦ ᐃᑲᔪᖅᑐᐃᓂᕐᒥᑦ 
ᓄᓇᕗᒻᒥᑦ ᐊᑐᐃᓐᓇᐅᑎᑦᑎᓪᓗᓂ ᐊᔾᔨᒌᙱᑦᑐᓂᒃ ᐱᓕᕆᐊᒃᓴᓂᑦ ᐊᑐᐃᓐᓇᐅᔪᑦ ᓄᓇᓕᖕᓄᑦ 
ᐊᕐᕌᒍᑕᒫᑦ.  ᑭᒃᑯᑐᐃᓐᓇᕐᓄᑦ ᐃᓕᓐᓂᐊᖅᑎᑦᑎᓂᖅ ᐊᐅᓚᑕᐅᓚᐅᖅᑐᖅ 
ᐃᑭᑎᑦᑎᑦᑕᐃᓕᓂᕐᒧᑦ ᐊᒻᒪ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᖃᑎᒌᓂᑦ 
ᓄᓇᕗᒻᒥᑦ. ᐃᓚᐅᖃᑕᐅᔪᑦ ᐃᓕᓐᓂᐊᓚᐅᖅᑐᑦ ᐊᔾᔨᒌᙱᑦᑐᓂᑦ ᐃᑭᑦᑐᓂᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐊᔪᕈᓐᓃᖅᓴᖅᑎᑕᐅᓪᓗᑎᒃ, ᐊᑐᓕᖅᑎᑕᐅᓚᐅᖅᑐᖅ ᐊᖏᕐᕋᖏᓐᓂᑦ, 
ᐃᓕᓐᓂᐊᕐᕕᖕᓂᑦ, ᐊᒻᒪ ᓄᓇᓕᖕᓂᑦ. ᐱᓇᔪᒃᑕᐅᔪᓂᑦ ᐊᒻᒪ ᐊᑐᐃᓐᓇᐅᑎᑦᑎᓪᓗᑎᒃ 
ᐃᑭᑎᑦᑎᑦᑕᐃᓕᓂᕐᒧᑦ ᐱᖁᑎᓂᑦ, ᐱᔾᔪᑎᒃᓴᓂᑦ, ᐊᒻᒪ ᑮᓇᐅᔭᖁᑎᓂᑦ ᖃᑦᑎᕆᔨᓄᑦ 
ᑐᕌᖓᔪᓂᑦ.  

ᐃᑭᑎᑦᑎᑦᑕᐃᓕᒪᓂᕐᒧᑦ ᐱᓇᓱᐊᕈᓯᖅ 

ᐃᑭᑎᑦᑎᑕᐃᓕᒪᓂᕐᒧᑦ ᐱᓇᓱᐊᕈᓯᖅ ᐱᒋᐊᖅᑎᑕᐅᓚᐅᖅᑐᖅ ᐅᑐᐱᕆ 6−12, 2024−ᒥ, 
ᐱᔾᔪᑎᖃᖅᖢᓂ "ᐳᔪᕐᒧᑦ ᖁᖁᐊᕈᑏᑦ. ᐃᓕᖕᓄᑦ ᐊᔪᙱᑎᑦᑎᐊᕐᓗᒋᑦ!".  

ᖃᑦᑎᕆᔨᒃᑯᑦ 
ᐃᓕᓐᓂᐊᖅᑎᑦᑎᓚᐅᖅᑐᑦ 
ᑭᒃᑯᑐᐃᓐᓇᕐᓂᑦ ᐊᔾᔨᒌᙱᑦᑐᓂ 
ᖁᖁᐊᕈᑏᑦ ᓂᓪᓕᐊᖃᑦᑕᕐᓂᖏᓐᓄᑦ 

ᐊᔾᔨᙳᐊᖅ 1 −ᐊᖏᕐᕋᒥ ᕿᒪᒃᓯᒋᐊᖃᕐᓂᕈᔅᓯ 
ᐸᕐᓇᐅᑎᓯ 

ᐊᒻᒪ ᐊᓂᖅᑎᕆᔪᓐᓃᕐᓇᖅᑐᑦ ᐅᔾᔨᖅᓱᕈᑎᖏᑦ ᐊᒻᒪ ᖃᓄᐃᓕᐅᕆᐊᖃᕐᒪᖔᑦ ᖁᖁᐊᓕᕐᓂᖅᐸᑦ. ᐱᓇᐊᕈᓯᐅᓚᐅᖅᑐᒥᑦ 
ᐃᑭᑎᑦᑎᑕᐃᓕᒪᓂᕐᒧᑦ, ᓄᑕᖅᑲᑦ, ᐃᓐᓇᐃᑦ, ᐊᒻᒪ ᐃᓕᓴᐃᔩᑦ ᐃᓕᓐᓂᐊᖅᑎᑕᐅᓚᐅᖅᑐᖅ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᑭᑦᑐᖃᓕᕐᓂᖅᐸᑦ. ᖃᑦᑎᕆᔩᑦ ᐊᑐᐃᓐᓇᐅᑎᑦᑎᓚᐅᖅᑐᑦ ᐊᓐᓇᒍᑕᐅᔪᓐᓇᖅᑐᓂᒃ ᑭᒃᑯᑐᐃᓐᓇᕐᓄᑦ 
ᐃᓕᓐᓂᐊᖅᑎᑦᑎᓂᕐᒥᑦ ᐱᔪᓐᓃᖅᐹᓪᓕᖅᑎᑕᐅᕐᔪᐊᖅᖢᓂ ᑐᖁᑕᐅᔪᓄᑦ ᐃᑭᑦᑐᒧᑦ. ᖃᑦᑎᕆᔩᑦ ᐊᑐᐃᓐᓇᐅᑎᑦᑎᓚᐅᖅᑐᑦ 
ᐃᑭᑎᑦᑎᑦᑕᐃᓕᓂᕐᒧᑦ ᐱᓕᕆᐊᒃᓴᓂᑦ ᓄᓇᓕᐅᔪᓄᑦ ᓇᓗᓇᐃᒃᑲᓐᓂᕐᓗᒋᑦ: ᖃᑦᑎᕆᔨᒃᑯᑦ ᐃᒡᓗᖁᑎᐊᓂ ᐳᓚᕋᖅᑎᑕᐅᓂᖅ, 
ᐃᑭᑎᑦᑎᑦᑕᐃᓕᓂᕐᒧᑦ ᐃᓕᓐᓂᐊᖅᑎᑦᑎᓂᖅ ᐃᓕᓐᓂᐊᕐᕕᖕᓂᑦ, ᐊᒻᒪ ᖃᑦᑎᕆᔨᒃᑯᑦ ᖃᑦᑎᕆᔨᖏᑦ ᑐᙵᓱᒃᑎᑕᐅᓪᓗᑎᒃ. 
ᐃᑭᑎᑦᑎᑦᑕᐃᓕᓂᕐᒧᑦ ᐃᓕᓐᓂᐊᕈᑎᒃᓴᑦ ᑐᓂᔭᐅᓚᐅᖅᑐᑦ ᖃᑦᑎᕆᔨᒃᑯᓐᓄᑦ ᐃᑲᔪᖅᑕᐅᓪᓗᑎᒃ ᓄᓇᕗᒻᒥᑦ ᖃᑦᑎᕆᔨᒃᑯᑦ 
ᐊᖓᔪᖅᑳᒻᒪᕆᐅᑉ ᐊᓪᓚᕝᕕᐊᓂ ᐃᑭᑎᑦᑎᑦᑕᐃᓕᓂᕐᒧᑦ ᐱᓇᓱᐊᕈᓯᐅᑎᓪᓗᒍ.  

 

ᐊᔾᔨᙳᐊᖅ 1: 2024−ᒥ ᐃᑭᑎᑦᑎᑦᑕᐃᓕᓂᕐᒧᑦ ᐱᓇᓱᐊᕈᓯᖓᓂ ᑎᑎᖅᑲᖁᑎᕐᔪᐊᑦ ᐃᒪᐃᓕᖓᔪᖅ "Smoke Alarms "ᐳᔪᕐᓄᑦ 
ᖁᖁᐊᕈᑎᑦ. ᐃᓕᖕᓄᑦ ᐊᔪᙱᑎᑦᑎᐊᕐᓗᒋᑦ!" 

ᓄᓇᕗᒻᒥ ᒪᒃᑯᒃᑐᓄᑦ ᐃᑭᑎᑦᑎᑦᑕᐃᓕᓂᕐᒧᑦ ᓄᖅᑲᖓᑎᑦᑎᓂᕐᒧᓪᓗ (NYFSAP) ᐱᓕᕆᐊᖅ 

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᒻᒪᕆᐅᑉ ᐊᓪᓚᕝᕕᐊᓂ ᑲᔪᓯᔪᖅ ᓇᓗᓇᐃᖅᓯᓂᕐᒧᑦ, ᐊᐱᖅᓱᐸᒃᖢᑎᒃ, ᐊᑲᔪᖅᖢᑎᒃ, ᐊᒻᒪ 
ᐱᓕᕆᖃᑕᐅᕙᒃᖢᑎᒃ ᒪᒃᑯᒃᑐᓂᑦ ᓄᓇᕗᑦ ᒪᒃᑯᒃᑐᓄᑦ ᐃᑭᑦᑎᑦᑎᔪᓕᕆᔨᒥᑦ ᐊᒻᒪ ᐃᑭᑎᑦᑎᓂᕐᒧᑦ ᐱᔪᓐᓃᖅᐹᓪᓕᖅᑎᑦᑎᔨᒧᑦ 
(NYFSAP) ᐱᓕᕆᐊᒃᓴᒥᑦ. ᓄᓇᕗᑦ ᒪᒃᑯᒃᑐᓄᑦ ᐃᑭᑦᑎᑦᑎᔪᓕᕆᔨᒥᑦ ᐊᒻᒪ ᐃᑭᑎᑦᑎᓂᕐᒧᑦ ᐱᔪᓐᓃᖅᐹᓪᓕᑎᑦᑎᔨᒧᑦ 
ᐱᓕᕆᐊᒃᓴᖏᑦ ᑐᕌᒐᒃᓴᖃᖅᑐᑦ ᐱᔪᓐᓃᖅᐹᓪᓕᖅᑎᑦᑎᓂᕐᒧᑦ ᐃᑭᑎᑦᑎᔪᓕᕆᔨᐅᑉ ᐃᓕᖅᑯᓯᕆᔭᐅᕙᒃᑐᑦ ᓄᑕᖅᑲᓂᑦ 
ᒪᒃᑯᒃᑐᓂᓪᓗ. ᕿᒥᕐᕈᔭᐅᓯᒪᔪᖅ ᑕᐃᒪᐃᑦᑕᐃᓐᓇᓕᕿᔪᑦ ᓇᓗᓇᐃᔭᐃᓂᕐᒧᑦ ᓄᑕᖅᑲᑦ ᒪᒃᑯᒃᑐᓪᓗ ᐃᓚᐅᖃᑕᐅᔪᑦ 
ᐃᑭᑎᑦᑎᔪᓕᕆᓂᕐᒧᑦ, ᐊᐱᖅᓱᖅᖢᒋᑦ ᒪᒃᑯᒃᑐᑦ ᐃᑭᑎᑦᑎᔪᓕᕆᔨᑦ ᐊᒻᒪ ᐃᓚᒋᔭᐅᔪᑦ, ᐊᑐᕐᓗᓂ ᖃᐅᔨᓴᖅᑕᐅᖁᔨᔾᔪᑎᑦ 
ᑲᒪᒋᔭᖃᕐᓂᕐᒧᑦ ᓇᓗᓇᐃᔭᐃᓂᖅ ᐊᑦᑕᕐᓇᕐᓂᖓ ᓯᕗᓂᒃᓴᒧᑦ ᐃᑭᑎᑦᑎᔪᓕᕆᔨᓄᑦ, ᐊᒻᒪ ᐊᑐᐃᓐᓇᐅᑎᑦᑎᓂᖅ 
ᐊᑑᑎᖃᑦᑎᐊᖅᑐᒥᑦ ᐊᑲᐅᓂᖅᓴᒃᑰᖅᑎᑦᑎᓇᓱᖕᓂᕐᒥᑦ. 

'ᐃᖅᑲᐃᓂᖅ ᖃᖓᓂᑕᕐᒥᒃ' ᐱᓕᕆᐊᒃᓴᖅ 

ᓄᓇᒻᒥᕗᑦ ᖃᑦᑎᕆᔨᒃᑯᑦ ᐊᖓᔪᖄᒻᒪᕆᐅᑉ ᐊᓪᓚᕝᕕᖓ ᐱᕙᓪᓕᐊᑎᑦᑏᓐᓇᖅᐳᑦ 'ᐃᖅᑲᐅᒪᓗᒋᑦ ᐃᒪᐃᑎᓪᓗᒋᑦ' ᐱᓕᕆᐊᒃᓴᖅ, 
ᑐᕌᕆᔭᖃᖅᑐᖅ ᐃᑭᑦᑐᒧᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᑐᓴᖅᑎᑦᑎᓂᖅ ᑐᕌᕆᔭᖃᖅᑐᖅ ᐃᓐᓇᕐᓄᑦ ᓄᓇᓕᖕᓂᑦ. ᐱᓕᕆᐊᒃᓴᖅ 
ᐃᑭᑦᑐᒧᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᔪᓐᓃᖅᑎᑦᑎᕝᕚᓪᓕᕐᓂᖅ ᐊᑐᐃᓐᓇᐅᔪᖅ ᓄᓇᓕᖕᓂᑦ ᖃᑦᑎᕆᔨᒃᑯᓐᓂᑦ, ᐸᖅᑭᔨᑦ, ᐊᒻᒪ 
ᐊᓯᖏᑦ ᐱᖃᖅᑎᐅᖃᑕᐅᔪᑦ ᐱᔪᒪᓂᖃᑦᑎᐊᖅᑐᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓐᓇᕐᓄᑦ ᓄᓇᕗᓕᒫᒥᑦ. ᐱᓕᕆᐊᒃᓴᖅ 
ᐊᑐᐃᓐᓇᐅᑎᑦᑎᔪᖅ ᓄᓇᓕᖕᓂᖔᖅᑐᓂᒃ ᐱᓕᒻᒪᒃᓴᖅᑎᑕᐅᓯᒪᔪᑦ ᐊᒻᒪ ᐊᔪᖏᑦᑎᐊᖅᑐᓂᒃ ᑲᒪᒋᔭᖃᕐᓂᕐᒧᑦ 'ᐃᖅᑲᐅᒪᓗᒋᑦ 
ᐃᒪᐃᑎᓪᓗᒍ' ᐱᓕᕆᐊᒃᓴᖅ ᐃᓐᓇᕐᓄᑦ ᓄᓇᓕᖏᓐᓄᑦ.  



 

 NUNAVUT FIRE MARSHAL’S OFFICEANNUAL REPORT: 2024 13 

2024−ᒥ ᓄᓇᕗᒻᒥ ᐃᑭᑦᑐᒧᑦ ᐊᓯᐅᔪᑦ 

ᐃᑭᑦᑐᓄᑦ ᑭᒡᓕᓯᓂᐊᖅᑕᐅᔪᑦ ᐊᕕᒃᑐᖅᑕᐅᓯᒪᔪᑦ ᐅᑯᓂᖓ ᑎᓴᒪᓄᑦ ᐱᕐᔪᐊᖑᔪᓂ ᓇᓗᓇᐃᖅᓯᒪᔪᓂᑦ: ᐱᔮᖅᑯᒨᙱᑦᑐᖅ 
ᐃᑭᑦᑐᑦ, ᐱᔮᖅᑯᒧᑦ ᐃᑭᑦᑐᑦ, ᓯᓚ ᐱᔾᔪᑕᐅᓪᓗᓂ ᐃᑭᑦᑐᑦ, ᐊᒻᒪ ᓇᓗᓇᐃᖅᑕᐅᓯᒪᙱᑦᑐᑦ ᐃᑭᑦᑐᑦ. ᐊᕕᒃᑐᖅᓯᒪᓂᖏᑦ 
ᑐᑭᓕᐅᖅᑕᐅᔪᑦ ᐊᒻᒪ ᓇᓗᓇᐃᔭᖅᑕᐅᓯᒪᓂᖏᑦ ᒪᓕᒃᑕᐅᒋᐊᖃᖅᑐᖅ ᑲᓇᑕᒥᑦ ᑲᑎᒪᔨᓂᑦ ᑲᓇᑕᒥᑦ ᖃᑦᑎᕆᔩᑦ ᐊᒻᒪ 
ᐃᑭᑦᑐᒧᑦ ᑲᒥᓯᓇ (CCFMC), ᐊᑐᐃᓐᓇᐅᑎᑦᑎᔪᑦ ᑲᓇᑕᒥᑦ ᓇᓗᓇᐃᖅᓯᔾᔪᑎᓄ ᒪᓕᒃᑕᐅᕆᐊᓕᒃ ᐃᑭᑦᑐᒧᑦ ᐊᓯᐅᔨᔭᐅᔪᑦ 
ᑭᒡᓕᓯᓂᐊᖅᑕᐅᔪᓂᑦ. 2024−ᒥ, ᑲᑎᖦᖢᒋᑦ 127 ᐃᑭᑦᑐᑦ 11−ᓂᒃ ᐋᓐᓂᖅᑐᖃᖅᖢᓂ ᐊᒻᒪ ᒪᕐᕉᒃ (2) ᐃᓅᔪᓐᓃᖅᖢᑎᒃ 
ᐅᖃᐅᓯᐅᓚᐅᖅᐳᑦ NFMO−ᑯᓐᓄᑦ. ᒥᒃᓴᐅᖦᖢᒋᑦ 2023−ᒧᑦ, 140−ᓂᒃ ᐃᑭᑦᑐᖃᖅᑎᓪᓗᒍ ᐅᖃᐅᓯᐅᓚᐅᖅᑐᖅ 
NFMO−ᑯᓐᓄᑦ ᑕᑯᒃᓴᐅᑎᑦᑎᓪᓗᓂ ᐅᓄᕈᓐᓃᖅᐹᓪᓕᕐᓂᖏᓐᓂᒃ ᐋᓐᓂᖃᑦᑕᖅᑐᑦ ᐅᓄᖅᓯᕚᓪᓕᖅᓯᒪᓪᓗᑎᒃ (11) ᐊᒻᒪ 
ᐊᔾᔨᑐᐃᓐᓇᖏᑦ ᐃᓅᔪᓐᓃᖅᑐᑦ (ᒪᕐᕉᒃ). ᐊᔾᔨᙳᐊᖅ 1−3 ᓇᓗᓇᐃᔭᖅᓯᒪᔪᑦ ᑎᑎᕋᖅᑕᐅᓯᒪᔪᑦ ᐃᑭᑦᑐᒧᑦ ᐊᓯᐅᔨᔭᐅᔪᑦ 
ᓇᓗᓇᐃᔭᖅᓯᒪᑦᑎᐊᖅᑐᑦ ᑎᑎᖅᑲᖏᑦ ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖅᑳᒻᒪᕆᐅᑉ ᐊᓪᓚᕝᕕᐊᓂᑦ ᓄᓇᕗᒻᒥᑦ 2024−ᖑᑎᓪᓗᒍ. 

ᑎᑎᖅᓯᒪᔪᖅ 1: 2023-2024−ᒥ ᓄᓇᕗᒻᒥ ᐃᑭᑦᑐᒧᑦ ᐊᓯᐅᔪᑦ 

 2023-ᒥ ᐃᑭᑦᑐᒧᑦ 
ᐊᓯᐅᔨᔭᐅᔪᑦ 

2024-ᒥ ᐃᑭᑦᑐᒧᑦ 
ᐊᓯᐅᔨᔭᐅᔪᑦ 

ᐃᑭᑦᑐᖅ ᓇᑭᑦ ᐱᒋᐊᕐᒪᖔᑦ ᖃᔅᓯᐅᖕᒪᖔᑕ ᐃᑭᑦᑐᕕᓃᑦ 

ᓂᖅᖠᐅᕈᑎᓂᑦ 5 1 

ᐅᖅᑰᓴᐅᑎᓂᑦ 6 3 

ᐃᒡᓗᓯᐅᑏᑦ ᑲᑉᐳᔭᖅᑐᑦ ᐊᒻᒪ ᓱᓇᒃᑯᑖᑦ 2 10 

ᓄᑭᓪᓚᐅᑎᑦ ᑲᑉᐳᔾᔭᖅᑐᓖᑦ 4 5 

ᐊᓯᖏᑦ ᑲᑉᐳᔭᖅᑐᓖᑦ ᐱᖁᑏᑦ 3 2 

ᓱᐴᖅᑐᖅᑎᓂᙶᖅᑐᑦ ᐊᒻᒪ ᐃᑭᓴᕋᐃᑦᑐᑦ 32 25 

ᐃᑭᑦᑐᒧᑦ ᒪᓂᒪᔪᑦ 0 0 

ᑭᓱᑐᐃᓐᓇᕐᓄᑦ/ᓇᓗᓇᐃᔭᖅᑕᐅᓯᒪᙱᑦᑐᑦ 88 81 

ᑲᑎᖦᖢᒋᑦ 140 127 

ᐱᖁᑏᑦ ᖃᓄᐃᑦᑑᓂᖏᓐᓄᑦ ᖃᔅᓯᐅᖕᒪᖔᑕ ᐃᑭᑦᑐᕕᓃᑦ 

ᐃᓕᐅᖃᕆᐊᓕᒃ 6 6 

ᐱᓕᕆᕝᕕᖕᒥᑦ 2 3 

ᐊᖏᕐᕋᖅᑲᖅᑎᐅᔪᑦ 66 51 

ᓇᖕᒥᓂᖁᑎᒋᔭᐅᔪᑦ ᐊᒻᒪ ᐃᒻᒥᒃᑰᖅᑐᓄᑦ 
ᐱᔨᑦᑎᕋᕈᑎᑦ 

9 6 

ᓂᐅᕕᖅᑕᐅᓂᑯᑦ 8 3 

ᓴᓇᕝᕕᑦ 7 1 

ᐱᖁᑎᒃᑯᕕᒃ 8 17 

 2023-ᒥ ᐃᑭᑦᑐᒧᑦ 
ᐊᓯᐅᔨᔭᐅᔪᑦ 

2024-ᒥ ᐃᑭᑦᑐᒧᑦ 
ᐊᓯᐅᔨᔭᐅᔪᑦ 

ᐊᔾᔨᙱᑦᑐᑦ ᐱᖁᑎᒋᔭᐅᔪᖅ ᐊᒻᒪ ᐃᖏᕐᕋᔾᔪᑎᑦ 34 40 

ᑲᑎᖦᖢᒋᑦ 140 127 

ᐃᑭᔾᔪᑕᐅᖃᑦᑕᖅᑐᑦ ᖃᔅᓯᐅᖕᒪᖔᑕ ᐃᑭᑦᑐᕕᓃᑦ 

ᐃᑭᓴᕋᐃᑦᑐᑦ 35 5 

ᐱᔮᖅᑯᒨᙱᑦᑐᖅ 10 26 

ᓯᓚᒧᑦ ᐱᑎᑕᑦ 0 0 

ᓇᓗᓇᐃᖅᓯᒪᙱᑦᑐᑦ 95 96 

ᑲᑎᖦᖢᒋᑦ 140 127 

ᑎᑎᖅᓯᒪᔪᖅ 2: 2023-2024 ᐃᑭᑦᑐᑦ ᐅᖃᐅᓯᐅᔪᑦ ᑕᒪᐃᓐᓂᒃ ᓄᓇᓕᖕᓂᑦ 

 2023−ᒥ ᐃᑭᑦᑐᕕᓃᑦ 2024-ᒥ ᐃᑭᑦᑐᕕᓃᑦ 

ᓄᓇᓕᒃ ᖃᔅᓯᐅᖕᒪᖔᑕ ᐃᑭᑦᑐᕕᓃᑦ 

ᐃᒃᐱᐊᕐᔪᒃ 3 2 

ᐊᕐᕕᐊᑦ 7 2 

ᖃᒪᓂ'ᑐᐊᖅ 10 4 

ᐃᖃᓗᒃᑑᑦᑎᐊᖅ 4 5 

ᐃᒡᓗᓕᒑᕐᔪᒃ 3 1 

ᑲᖏᖅᑐᒑᐱᒃ 1 9 

ᓴᓪᓕᖅ 1 3 

ᐅᖅᓱᖅᑑᖅ 1 4 

ᐊᐅᓱᐃᑦᑐᖅ 0 2 

ᐃᒡᓗᓕᒃ 10 9 

ᐃᖃᓗᐃᑦ 31 29 

ᑭᒻᒥᕈᑦ 3 0 

ᑭᙵᐃᑦ 9 4 

ᑰᒑᕐᔪᒃ 6 6 

ᖁᕐᓗᖅᑑᖅ 3 6 

ᓇᐅᔮᑦ 0 1 

ᐸᖕᓂᖅᑑᖅ 8 9 

ᒥᑦᑎᒪᑕᓕᒃ 7 9 

ᕿᑭᖅᑕᕐᔪᐊᖅ 7 1 

ᑲᖏᖅᖠᓂᖅ 7 11 

ᖃᐅᓱᐃᑦᑐᖅ 1 0 

ᓴᓂᑭᓗᐊᖅ 10 6 

ᓴᓂᕋᔭᒃ 1 0 

ᑕᓗᕐᔪᐊᖅ 2 2 

ᑎᑭᕋᕐᔪᐊᖅ 5 2 

ᑲᑎᖦᖢᒋᑦ 140 127 

ᑎᑎᖅᓯᒪᔪᖅ 3: 2023-2024 NFMO ᐃᑭᑦᑐᖃᖅᑎᓪᓗᒍ ᑭᒡᓕᓯᓂᐊᖅᑕᐅᓯᒪᔪᑦ 

ᐅᓂᒃᑲᐅᓰᑦ 2023 2024 

ᐅᖃᐅᓯᐅᓯᒪᔪᑦ ᐃᑭᑦᑐᕕᓃᑦ 140 127 

ᐃᑭᑦᑐᓄᑦ ᐃᓅᔪᓐᓃᖅᑐᕕᓃᑦ 2 2 

ᐃᑯᒪᒧᑦ ᐃᓕᙵᒃᑐᑦ 6 11 

ᐃᑯᒪᒧᑦ ᒪᓕᒃᑕᐅᔭᕆᐊᖃᖅᑐᑦ 
ᖃᐅᔨᓴᖅᑕᐅᓂᖏᓐᓄᑦ 

630 68 

ᐸᓯᔭᒃᓴᕈᖅᑎᑕᐅᔪᑦ ᐊᑖᓂᑦ 
ᐃᑭᑦᑐᓕᕆᓂᕐᒧᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᒃᑯᑦ 

0 0 

ᖃᑦᑎᕆᔨᓄᑦ ᐱᓕᒻᒪᒃᓴᖅᑕᐅᔪᒃᓴᑦ 30 7 

ᖃᑦᑎᕆᔨᓄᑦ ᑲᔪᓯᓂᖃᑦᑎᐊᖅᑐᑦ 
ᐱᓕᒻᒪᒃᓴᖅᑕᐅᔪᒃᓴᑦ 

141 ᐊᑑᑎᖃᙱᑦᑐᖅ 

 
*ᓄᓇᓕᖕᓂ ᖃᑦᑎᕆᓂᕐᒧᑦ ᐊᔪᕈᓐᓃᖅᓴᖅᑎᑕᐅᓂᖅ ᐊᓂᒍᖅᑎᑕᐅᕙᙱᓚᖅ ᐊᔪᓕᖅᑐᖃᖅᐸᙱᖦᖢᓂᓘᓐᓃᑦ 
ᐊᓂᒍᐃᔪᖃᕈᓐᓇᙱᖦᖢᓂ. ᑕᑯᓗᒍ ᐊᕕᒃᓯᒪᓂᖓ ᖃᑦᑎᕆᔩᑦ ᐱᓕᒻᒪᒃᓴᕐᓂᖏᑦ (ᒪᒃᐱᖅᑐᒐᖅ 15) ᑐᑭᓯᒋᐊᒃᑲᓐᓂᕈᒪᒍᕕᑦ.  

ᖃᑦᑎᕆᔨᒃᑯᑦ ᓄᓇᓯᐅᑎᖓ ᐊᓯᔾᔨᖅᑕᐅᓂᖓᓄᑦ 
ᐱᓕᕆᐊᒃᓴᖅ 

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᒻᒪᕆᐅᑉ ᐊᓪᓚᕝᕕᐊ ᐃᑲᔪᖅᑐᐃᔪᖅ ᓄᓇᕗᑦ ᖃᑦᑎᕆᔨᒃᑯᑦ ᓄᓇᓯᐅᑎᑦ ᐊᓯᔾᔨᖅᑕᐅᓂᕐᒧᑦ 
ᐱᓕᕆᐊᒃᓴᒥᑦ. 2024−2025 ᑮᓇᐅᔭᓕᕆᓐᓇᖅ ᐊᕐᕌᒍᒥ ᐊᑭᑐᔫᑎᓄᑦ ᑮᓇᐅᔭᖅᑐᕈᑎᒃᓴᖏᑦ ᓄᓇᓯᐅᑎᒧᑦ ᐃᓇᖏᐅᑕᐅᔪᖅ 
ᐊᑭᖃᖅᑎᒋᔪᖅ $821,697−ᖑᔪᖅ ᐆᒃᑑᑎᒋᓗᒍ. ᖃᑦᑎᕆᔩᑦ ᓄᓇᓯᐅᑎᖓ ᓄᓇᕗᒻᒥᑦ ᓇᓗᓇᐃᔭᖅᑕᐅᓯᒪᔪᑦ 
ᖃᐅᔨᓴᖅᑕᐅᕝᕕᖓ ᑲᓇᑕᒥ ᑎᑎᕋᖅᑕᐅᓯᒪᔪᑦ S-515 ᓂᕆᐅᒋᔭᐅᓪᓗᓂ ᐊᔪᙱᑦᑎᐊᕈᓐᓇᕐᓂᖓ ᐊᑯᓂᐅᑎᒋᔪᖅ ᐊᕙᑎᓄᑦ 
ᐅᑭᐅᓄᑦ. 2024−ᒥ, ᖃᑦᑎᕆᔨᒃᑯᑦ ᓄᓇᓯᐅᑎᖏᑦ ᓂᐅᕕᖅᑕᐅᓚᐅᖅᑐᑦ ᓄᓇᓕᖕᓂᑦ ᑲᖏᖅᑐᒑᐱᒃ, ᐃᒡᓗᓕ, ᖃᐅᓱᐃᑦᑐᖅ, 
ᐊᒻᒪ ᓴᓂᑭᓗᐊᖅ ᑎᑭᕝᕕᒃᓴᖃᖅᖢᑎᒃ ᓄᓇᓕᖕᓄᑦ ᔪᓚᐃ 2025-ᒥᑦ. ᑕᑯᓗᒍ ᑎᑎᕋᖅᓯᒪᓂᓕᒃ 4 ᓄᓇᓕᖕᓂᑦ ᖃᑦᑎᕆᔨᒃᑯᑦ 
ᓄᓇᓯᐅᑎᖏᑦ ᐊᓯᔾᔨᖅᑕᐅᓂᖏᓐᓄᑦ ᐱᓕᕆᐊᒃᓴᖅ ᓇᓗᓇᐃᖅᑕᐅᓯᒪᓂᖏᑦ.  

 

ᐊᔾᔨᙳᐊᖅ 2: ᖃᑦᑎᕆᔨᒃᑯᑦ ᓄᓇᓯᐅᑎᖏᑕ ᑕᐅᑦᑐᖏᑦ 

ᐊᔾᔨᙳᐊᖅ 3: ᖃᑦᑎᕆᔨᒃᑯᑦ ᓄᓇᓯᐅᑎᖏᑦ ᐋᖅᑭᒃᓱᖅᑕᐅᓯᒪᔪᑦ ᓄᓇᓕᖕᓄᐊᖅᑕᐅᔪᒃᓴᐅᑕᐅᓪᓗᑎᒃ 

ᑎᑎᖅᓯᒪᔪᖅ 4: ᖃᑦᑎᕆᔨᒃᑯᑦ ᓄᓇᓯᐅᑎᖓ ᐊᓯᔾᔨᖅᑕᐅᓂᖓᑕ ᖃᖓᑰᕐᓂᐊᕐᓂᖓ 

ᓄᓇᓕᒃ ᐊᕐᕌᒍ 

ᑰᒑᕐᔪᒃ 2021 

ᓴᓪᓕᖅ 2021 

ᓴᓂᑭᓗᐊᖅ 2023 

ᐃᒡᓗᓕᒃ 2023 

ᖃᐅᓱᐃᑦᑐᖅ 2023 

ᑲᖏᖅᑐᒑᐱᒃ 2023 

ᕿᑭᖅᑕᕐᔪᐊᖅ 2024 

ᐃᒃᐱᐊᕐᔪᒃ 2024 

ᓴᓂᕋᔭᒃ 2025 

ᑕᓗᕐᔪᐊᖅ 2025 

ᐃᒡᓗᓕᒑᕐᔪᒃ 2026 

ᑎᑭᕋᕐᔪᐊᖅ 2027 

ᐊᐅᓱᐃᑦᑐᖅ 2027 

ᐃᖃᓗᐃᑦ 2028 

ᑭᒻᒥᕈᑦ 2028 

ᖃᑦᑎᕆᔨᓄᑦ ᐱᓕᒻᒪᒃᓴᖅᑕᐅᔪᒃᓴᑦ 

2024-2025−ᒥ ᓄᓇᕗᒻᒥ ᖃᑦᑎᕆᔨᒃᑯᑦ 
ᐊᖓᔪᖅᑳᖓᑕ ᐊᓪᓚᕝᕕᐊᓂ ᕿᒥᕐᕈᑎᑦᑎᓚᐅᖅᐳᑦ 
ᐱᕙᓪᓕᐊᑎᑦᑎᓪᓗᑎᒡᓗ ᐊᑕᐅᓯᑦᑕᐃᓐᓇᕐᒥᒃ 
ᖃᑦᑎᕆᔨᐅᓂᕐᒧᑦ ᐱᓕᒻᒪᒃᓴᕐᓂᕐᒥᒃ. ᑕᒪᓐᓇ 
ᐊᑐᖅᑎᓪᓗᒍ ᓄᓇᕗᒻᒥ ᐱᓕᒻᒪᒃᓴᕐᓂᕐᒧᑦ ᐊᑐᒐᒃᓴᑦ 
ᐃᓕᔭᐅᓪᓗᑎᒃ ᐸᕐᓇᒃᑕᐅᓯᒪᔪᒧᑦ ᓄᑖᙳᕆᐊᕈᑎᓄᑦ 
ᐱᓕᒻᒪᒃᓴᐃᓂᕐᒧᑦ ᐊᑐᖅᑎᑦᑎᓂᕐᒧᓪᓗ ᐊᑐᒐᒃᓴᓂᑦ. 
ᑖᓐᓇ ᐱᕐᔪᐊᖑᓪᓗᓂ ᓄᑖᙳᕆᐊᖅᑕᐅᔪᖅ 
ᐃᓕᓐᓂᐊᖅᑕᐅᔪᒃᓴᓄᑦ 2023-2024−ᒥ 
ᑮᓇᐅᔭᓕᕆᓐᓇᒥ ᐊᕐᕌᒍᒥ ᐃᓚᒋᔭᐅᕗᖅ ᐊᖏᓂᖅᓴᒧᑦ 
ᐱᓕᕆᔾᔪᓯᕐᒧᑦ ᑐᕌᒐᖃᖅᑐᓄᑦ 
ᐱᐅᓯᒋᐊᖅᐸᓪᓕᐊᖏᓐᓇᖅᑐᓄᑦ, 
ᐃᓚᓕᐅᔾᔭᐅᓪᓗᑎᒃ ᑕᒪᕐᒥᒃ ᐱᕐᔪᐊᖑᙱᑦᑐᑦ/ᐊᓯᔾᔨᕐᔪᐊᖅᑐᑦ, NFMO−ᑯᓐᓂ ᐱᓕᕆᐊᑦ ᐊᒻᒪ ᓄᓇᓕᖕᓂ ᐱᔨᑦᑎᕋᐅᑎᑦ.

 ᕿᒥᕐᕈᓂᐅᔪᖅ ᐊᒻᒪᓗ ᓄᑖᙳᕆᐊᖅᑎᑦᑎᓂᖅ 
ᐱᒻᒪᕆᐅᓚᐅᖅᑐᖅ ᐊᑐᖅᑕᐅᔭᕆᐊᓕᖕᓂᒃ 
ᑲᒪᒋᔭᐅᓗᑎᒃ ᐊᒻᒪᓗ ᓇᓗᓇᐃᖅᓯᓗᑎᒃ 
ᐱᕕᒃᓴᖃᕝᕕᐅᔪᓐᓇᖅᑐᑦ ᐱᕚᓪᓕᖁᓪᓗᒍ 
ᐃᓕᓐᓂᐊᑲᓐᓂᕐᓂᖅ ᐃᑲᔪᖅᑐᐃᑦᑎᐊᕐᓂᖅᓴᐅᖁᓪᓗᒋᑦ ᖃᑦᑎᕆᔨᑦ ᐊᑦᑕᓇᙱᑦᑐᓂᒃ ᐊᒻᒪᓗ ᐊᑑᑎᖃᑦᑎᐊᖅᑐᓂᒃ 
ᐱᓕᕆᓗᑎᒃ ᓄᓇᕘᓕᒫᒥ. ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᐊᓂ ᐃᓕᓴᖅᓯᕗᑦ ᓇᓗᓇᐃᖅᓯᓪᓗᑎᒡᓗ 
ᕿᓚᒻᒥᐅᔪᒃᑯᑦ ᐊᒃᑐᐃᔾᔪᑕᐅᑐᐃᓐᓇᕆᐊᓕᖕᓂᒃ ᓄᓇᓕᖕᓂ ᖃᑦᑎᕆᔨᒃᑯᓐᓄᑦ ᖁᔭᓕᑦᑎᐊᖅᖢᑎᒡᓗ ᖃᑦᑎᕆᔨᑦ 
ᐱᓕᕆᑦᑎᐊᖏᓐᓇᕐᓂᖏᓐᓄᑦ ᐊᓯᔾᔨᖅᐸᓪᓕᐊᑎᓪᓗᒋᑦ. ᐊᑕᐅᓯᑦᑕᐃᓐᓇᕐᒦᑦᑐᖅ ᓄᓇᕗᒻᒥ ᖃᑦᑎᕆᔨᐅᓂᕐᒧᑦ ᐃᓕᓐᓂᐊᕐᓂᖅ 
ᐸᕐᓇᒃᑕᐅᓯᒪᕗᖅ ᑲᔪᓯᒃᑲᓐᓂᓛᕐᓗᓂ 2025-2026−ᒥ ᐱᓕᒻᒪᒃᓴᕐᓇᒥ. 

 ᐊᑕᐅᓯᑦᑕᐃᓐᓇᕐᒦᑎᑕᐅᓪᓗᓂ ᐊᔪᕈᓐᓃᖅᓴᕐᓂᖅ ᓄᖅᑲᖅᑎᑕᐅᓚᐅᕋᓗᐊᖅᑎᓪᓗᒍ NFMO−ᑯᑦ ᑲᔪᓯᑎᑦᑎᓚᐅᖅᐳᑦ 
ᓄᓇᓕᖕᓂ ᑐᕌᖓᓪᓗᐊᑕᖅᑐᓂᒃ ᖃᑦᑎᕆᔨᐅᓂᕐᒧᑦ ᐊᔪᕈᓐᓃᖅᓴᖅᑎᑦᑎᓂᕐᒥᒃ. 2023-2024−ᓂᒃ ᐱᓕᒻᒪᒃᓴᕐᓇᐅᑎᓪᓗᒍ, 7-
ᖑᓚᐅᖅᐳᑦ ᓄᓇᓕᖕᓂ ᑐᙵᕕᖃᖅᖢᑎᒃ ᖃᑦᑎᕆᓂᕐᒧᑦ ᐃᓕᓐᓂᐊᖅᑎᑕᐅᔪᖃᓚᐅᖅᐳᖅ, ᐊᓂᖅᓵᖅᑑᑎᓂᒡᓗ 
ᐊᑐᕆᐊᖃᕐᓂᕐᒥᒃ ᐃᓕᓐᓂᐊᖅᑎᑕᐅᔪᖃᓚᐅᕆᓪᓗᓂ. ᑖᒃᑯᐊ ᐃᓕᓐᓂᐊᕐᓃᑦ ᐱᓕᕆᐊᖑᓚᐅᖅᐳᑦ ᐊᑕᐅᑦᑎᒃᑰᖃᑎᖃᖅᖢᑎᒃ 
ᐋᖅᑭᒃᑕᐅᓯᒪᕙᒌᖅᑐᓄᑦ ᐳᓛᕆᐊᕐᓂᕐᒧᑦ NFMO−ᑯᓐᓂᑦ ᐋᖅᑭᒃᓱᖅᑕᐅᓪᓗᑎᒡᓗ ᐱᔭᐅᔭᕆᐊᓕᖕᓄᑦ ᑕᒪᐃᓐᓄᑦ 
ᕼᐋᒻᒪᓚᒋᔭᐅᔪᑦ ᖃᑦᑎᕆᕝᕕᖏᓐᓄᑦ. ᑖᒃᑯᐊ ᐃᓕᓐᓂᐊᕐᓇᑦ ᑲᒪᒋᔭᐅᓪᓗᐊᑕᓚᐅᖅᑐᑦ ᓄᓇᑦᑎᓐᓂ ᖃᑦᑎᕆᔨᑦ 
ᐱᕈᖅᐸᓪᓕᐊᑎᑦᑎᓪᓗᑎᒃ ᐋᖅᑭᒋᐊᖅᖢᒋᓪᓗ ᐊᔪᙱᓐᓂᖏᑦ ᐊᑐᕐᓗᑎᒃ ᓇᖕᒥᓂᖅ ᐱᖁᑎᖏᓐᓂ, ᓇᖕᒥᓂᖅ ᓄᓇᓕᖏᓐᓂ, 
ᓴᙱᒃᑎᒋᐊᕐᓗᒋᑦ ᐱᓕᕆᖃᑎᒌᑦ ᑲᑎᙵᓗᑎᒃ, ᐊᐅᓚᓂᕐᒧᓪᓗ ᐱᕙᒌᔭᖅᓯᒪᓂᖅ ᓄᓇᓕᖏᑎᒍᑦ.  

ᐊᔾᔨᙳᐊᖅ 5: ᐃᑲᔪᖅᑎ ᖃᑦᑎᕆᔨᒃᑯᑦ ᐊᖓᔪᖄᒻᒪᕆᖓ 
ᐃᓕᓐᓂᐊᖅᑎᑦᑎᔪᖅ ᖃᓄᖅ ᐊᓐᓄᕌᓂᒃ ᓴᐳᒻᒥᔾᔪᑎᓂᒃ 
ᐊᑎᔭᕆᐊᖃᕐᒪᖔᑦ (PPE) ᓄᓇᓕᖕᓂᑦ ᐱᓕᒻᒪᒃᓴᖅᑎᓪᓗᒋᑦ 

ᒪᑐᔭᐅᑎᓪᓗᒍ 

ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦ ᐱᓕᕆᓲᖑᕗᖅ ᐅᔾᔨᕆᔭᐅᓕᖅᑎᑦᑎᓇᓱᒃᖢᑎᒡᓗ, ᐱᕙᓪᓕᐊᑎᑦᑎᓇᓱᒃᖢᑎᒡᓗ, 
ᓴᓇᑎᑦᑎᓪᓗᑎᒃ ᐊᒻᒪ ᐃᓅᓯᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ ᓄᓇᕘᓕᒫᒥ. ᑖᓐᓇ ᐱᓕᕆᐊᖅ 
ᐱᓕᕆᐊᖑᕗᖅ ᐱᓕᕆᐊᖑᓪᓚᕆᒍᒪᓪᓗᓂ ᐱᐅᓯᒋᐊᖏᓐᓇᖁᓪᓗᒍ ᑐᕌᒐᖃᖅᖢᓂ ᐱᕚᓪᓕᖅᑎᖦᖢᒋᑦ ᐊᑑᑎᖃᑦᑎᐊᕐᓂᖏᑦ 
ᐊᒡᓚᕝᕕᑦᑎᓐᓂ ᐊᒻᒪ ᐱᓕᕆᐊᒃᓴᖏᓐᓂᒃ. ᑎᑎᕋᕐᕕᕗᑦ ᐱᓕᕆᖃᑎᖃᓲᖑᕗᑦ ᓄᓇᓕᖕᓂ, ᓄᓇᕗᒻᒥ ᐊᒻᒪ ᑲᓇᑕᒥ 
ᐱᓕᕆᔨᐅᖃᑎᖏᓐᓂᒃ ᓴᖅᑭᑦᑎᓇᓱᒃᖢᑎᒃ ᐱᓕᕆᐊᓂᒃ ᓄᓇᓕᖕᓂ ᐅᔾᔨᕈᓱᓕᖅᐹᓪᓕᖅᑎᑦᑎᓲᓂᒃ, ᐃᑲᔪᖅᓱᐃᔪᓂᒃ ᓄᓇᓕᖕᓂ 
ᖃᑦᑎᕆᔨᒃᑯᓐᓂ, ᐅᐸᓗᖓᐃᔭᖅᓯᒪᓪᓗᑎᒃ ᐱᓕᕆᕙᒃᖢᑎᒃ ᓴᖅᑭᑦᑎᓇᓱᒃᖢᑎᒃ ᐃᑭᑦᑐᓕᕆᓂᕐᒧᑦ ᐊᒻᒪ ᐃᓅᓯᕐᒧᑦ 
ᐊᑦᑕᕐᓇᖅᑕᐃᓕᒪᓂᕐᒥᒃ ᓄᓇᕗᒻᒥ.   

ᐅᖃᐅᓰᑦ ᑐᑭᖏᑦ 

ᐱᔮᖅᑯᒻᒨᙱᑦᑐᖅ ᐃᑭᑦᑐᖅ 

ᐱᔮᖅᑯᒨᙱᑦᑐᖅ ᐃᑭᑦᑐᑦ ᐱᖃᓯᐅᑎᕗᖅ ᑕᒪᐃᓐᓄᑦ ᓇᓗᓇᐃᖅᑕᐅᓯᔪᖅ ᐱᔮᖅᑰᒨᙱᑦᑐᖅ 
ᐃᓄᖕᒧᑦ ᐱᒋᐊᖅᑎᑕᐅᓗᓂ ᐃᑭᑎᑕᐅᓗᓂ ᐅᕝᕙᓘᓐᓃᑦ ᓯᐊᒻᒪᒃᑎᑕᐅᓐᓂᖅᐸᑦ ᐃᑭᑦᑐᖅ 
ᐃᑭᑦᑕᕆᐊᖃᙱᑦᑐᒥᑦ. ᐱᔮᖅᑯᒨᒍᓂ ᓇᓗᓇᐃᔭᖅᑕᐅᓯᒪᙱᓪᓗᓂ ᐅᕝᕙᓘᓐᓃᑦ 
ᓇᓗᓇᐃᔭᖅᑕᐅᓯᒪᒍᓂ ᐊᖏᕈᑕᐅᓯᒪᔪᓐᓇᕐᓗᓂ ᐱᓪᓚᕆᐅᓂᖓᓄᑦ, ᑕᒻᒪᙱᑦᑐᖅ 
ᓇᓗᓇᐃᔭᖅᓯᒪᓂᖓ ᓇᓗᓇᐃᔭᖅᑕᐅᓯᒪᙱᑦᑐᖅ.  

ᑲᑎᕝᕕᒃᓴᖅ 

ᐃᒡᓗᕐᔪᐊᖅ, ᐅᕝᕙᓘᓐᓃᑦ ᐃᓚᖓ, ᐊᑐᖅᑕᐅᕙᒃᑐᖅ ᑲᑎᕝᕕᐅᕙᒡᓗᓂ ᐃᓄᖕᓄᑦ ᓄᓇᓕᖕᓂᑦ, 
ᒐᕙᒪᓕᕆᔨᓄᑦ, ᐊᐅᓪᓚᖅᑐᓄᑦ, ᐅᒃᐱᕐᓂᓕᕆᔨᒃᑯᑦ, ᐃᓅᖃᑎᒌᓄᑦ, ᐃᓕᓐᓂᐊᕐᕕᒃ, 
ᑭᐱᙳᐃᔭᕐᕕᒃ, ᐅᕝᕙᓘᓐᓃᑦ ᐱᔾᔪᑎᖃᖅᑐᓂᒃ, ᐅᕝᕙᓘᓐᓃᑦ ᓂᕆᕝᕖᑦ ᐃᒥᕐᕕᓪᓘᓐᓃᑦ. ᐃᓚᖏᑦ 
ᑐᑭᓕᐅᖅᑕᐅᔪᑦ ᑕᕐᕆᔭᕐᕖᑦ, ᑐᒃᓯᐊᕐᕖᑦ, ᐱᙳᐊᕐᕖᑦ, ᐅᖃᓕᒫᒐᖃᕐᕖᑦ, ᐱᔪᓐᓇᐅᑎᖃᖅᑐᑦ 
ᐃᒥᒐᕐᕖᑦ, ᓂᕆᕝᕖᑦ, ᑕᒧᓗᒡᕖᑦ, ᓯᐊᕐᕆᔮᕐᕖᑦ, ᐊᒻᒪ ᐃᖃᐃᓕᓴᕐᕖᑦ. 

ᓇᖕᒥᓂᖃᖅᑎᐅᔪᑦ/ᐃᒻᒥᑰᖅᑐᖅ ᐱᔨᑦᑎᕋᐅᑏᑦ ᐃᓄᖃᕐᓂᖏᑦ 

ᐃᒡᓗᕐᔪᐊᖅ, ᐅᕝᕙᓘᓐᓃᑦ ᐃᓚᖓ ᐱᑕᖃᙱᓗᐊᖅᐸᑦ, ᐊᑐᖅᑕᐅᕙᒃᑐᑦ ᓂᐅᕕᖅᑎᑦᑎᓂᕐᒥᑦ 
ᓇᖕᒥᓂᖃᖅᑎᐅᔪᓄᑦ ᐅᕝᕙᓘᓐᓃᑦ ᐊᑐᓲᑦ ᐅᕝᕙᓘᓐᓃᑦ ᑐᓂᔭᐅᕙᒃᑐᑦ ᐱᓕᕆᔨᒻᒪᕆᖕᓄᑦ 
ᐅᕝᕙᓘᓐᓃᑦ ᐃᒻᒥᒃᑰᖅᑐᓄᑦ ᐱᔨᑦᑎᕋᕈᑎᓂᑦ. ᐃᓚᖏᑦ ᑐᑭᓕᐅᕆᓗᒋᑦ ᑮᓇᐅᔭᒃᑯᕖᑦ, 
ᓄᔭᓕᕆᕖᑦ, ᑭᒍᑎᓕᕆᕝᕖᑦ, ᐋᓐᓂᐊᕐᕖᑦ, ᑎᑎᕋᕐᕖᑦ, ᐊᒻᒪ ᐸᓖᓯᒃᑯᑦ ᑎᑎᕋᕐᕕᖓ. 

ᐃᑭᑦᑕᐃᓕᒪᑎᑦᑎᓂᖅ 

ᐃᑭᑦᑐᒧᑦ ᓴᐳᒻᒥᓂᖅ ᑐᑭᓕᒃ ᓴᐳᒻᒥᓂᖅ ᐃᓅᓯᕐᒥᒃ ᐊᒻᒪ ᐊᑦᑕᕐᓇᖅᑕᐃᓕᒪᓂᖅ ᐃᓄᖕᒧᑦ ᐊᒻᒪ 
ᐱᖁᑎᖏᓐᓄᑦ ᐃᑭᑦᑐᒥᑦ, ᐱᖃᓯᐅᑎᓗᒋᑦ ᐊᐅᓚᑦᑎᔾᔪᑎᖏᑦ, ᐱᔪᓐᓃᖅᐹᓪᓕᖅᑎᑦᑎᓂᖅ, 
ᑭᒃᑯᑐᐃᓐᓇᕐᓄᑦ ᐃᓕᓐᓂᐊᖅᑎᑦᑎᓂᖅ, ᐳᔪᕐᓗᐃᔭᐃᒃᑯᑎᑦ, ᐊᒻᒪ ᖃᐅᔨᓴᖅᑕᐅᓂᖅ.  

ᐱᔮᖅᑯᒧᑦ ᐃᑯᐊᓪᓚᒃᑎᑕᐅᔪᑦ 

ᐃᑭᑦᑐᖅ ᐱᔮᖅᑯᒧᑦ ᐃᑭᑎᑕᐅᔪᖅ ᐃᓚᒋᔭᐅᖃᑕᐅᔪᖅ ᐅᕝᕙᓘᓐᓃᑦ ᐱᔾᔪᑎᒋᔭᐅᔪᓐᓇᖅᑐᖅ 
ᐃᑭᑦᑐᖃᕆᐊᖃᙱᑦᑐᒥᑦ.  

ᓴᓇᕖᑦ ᐃᓄᖃᕐᓂᖏᑦ (ᐅᓗᕆᐊᓇᖅᑐᒻᒪᕇᑦ) 

ᐃᒡᓗᕐᔪᐊᖅ ᐊᑐᖅᑕᐅᕙᒃᑐᖅ ᐃᓕᐅᖅᑲᐃᓂᕐᒧᑦ, ᓴᓇᓂᖅ, ᓴᓇᙳᐊᕐᕕᒃ, ᐱᕙᓪᓕᐊᑎᑦᑎᓂᖅ, 
ᓱᕋᒃᓯᒪᔪᓂᑦ ᐋᖅᑭᓱᐃᓂᖅ, ᑐᖅᑯᖅᑐᐃᓂᐊᕐᓗᓂᓘᓐᓃᑦ ᐱᖁᑎᓂᑦ ᐊᒻᒪ ᐃᓗᓕᖃᕐᓗᓂ 
ᐊᒥᒐᙱᑦᑐᓂᒃ ᐊᒥᓲᓂᖏᑦ ᐃᑭᕐᔪᐊᕐᕈᓐᓇᖅᑐᓂᒃ ᐅᕝᕙᓘᓐᓃᑦ ᐃᑭᔭᑦᑐᓂᒃ ᖄᔭᑦᑐᓕᓪᓘᓐᓃᑦ. 
ᐱᔾᔪᑎᒋᓪᓗᒍ ᖃᓄᐃᓕᖓᓂᖓ, ᓇᓗᓇᐃᖅᓯᔪᖅ ᐊᔾᔨᐅᙱᑦᑐᓂᒃ ᐃᑭᔭᑦᑐᓂᑦ. ᐃᓚᖏᑦ 
ᑐᑭᓕᐅᖅᑕᐅᔪᑦ ᐃᓗᐃᑦᑐᓂᒃ ᓴᓇᕝᕖᑦ ᐅᕝᕙᓘᓐᓃᑦ ᐃᑭᔭᑦᑐᑦ ᐃᒪᙳᖅᑎᑕᐅᓯᒪᔪᑦ, 
ᐃᓗᐃᑦᑐᒥᑦ ᑐᖅᑯᖅᑕᐅᓯᒪᔪᑦ ᓯᕐᓗᐊᑦ ᐅᓗᕆᐊᓇᖅᑐᒥᑦ ᐱᖁᑎᓖᑦ, ᐃᒥᐊᓗᓕᐅᕐᕖᑦ, 

ᐸᓚᐅᒑᒃᓴᓕᐅᕐᕖᑦ, ᐱᕈᖅᓯᐊᒃᓴᓄᑦ ᖁᒻᒧᐊᖅᕈᑎᑦ, ᐳᓪᓛᖕᒨᖅᑐᑦ ᒥᖑᐊᖅᓯᐅᑎᓄᑦ ᐊᐅᓚᑦᑎᕖᑦ, 
ᐊᒻᒪ ᐃᒋᑕᐅᓂᑯᑦ ᐸᐃᑉᐹᓂᒃ ᐱᓕᕆᕝᕖᑦ. 

ᓴᓇᕖᑦ ᐃᓄᖃᕐᓂᖏᑦ (ᐅᓗᕆᐊᓇᕐᓂᖓ ᐊᑯᓐᓂᖅᓱᖅᑐᖅ) 

ᐃᒡᓗᕐᔪᐊᖅ, ᐅᕝᕙᓘᓐᓃᑦ ᐃᓚᒋᔭᐅᔪᖅ, ᐊᑐᖅᑕᐅᕙᒃᑐᖅ ᐃᓕᐅᖃᐃᓂᕐᒧᑦ, ᓴᓇᓂᖅ, ᓴᓇᕖᑦ, 
ᐱᕙᓪᓕᐊᑎᑦᑎᓂᖅ, ᓱᕋᒃᓯᒪᔪᓂᑦ ᐋᕿᒃᓱᐃᓂᖅ, ᐅᕝᕙᓘᓐᓃᑦ ᑐᖅᑯᖅᑐᐃᓂᖅ ᐱᖁᑎᓂᑦ 
ᐃᑭᔭᑦᑐᒥᑦ ᐊᖏᓂᖅᓴᐅᒃᐸᑦ ᐅᖁᒪᐃᓐᓂᖃᕐᓗᓂ 50 kg/m2 ᐅᕝᕙᓘᓐᓃᑦ 1200 MJ/m2 
ᓇᑎᐅᑉ ᐊᒃᑎᒋᓂᖓᓂᑦ ᐊᒻᒪ ᓇᓗᓇᐃᔭᖅᑕᐅᓯᒪᙱᓪᓗᓂ ᐅᓗᕆᐊᓇᖅᑐᒻᒪᕆᒃᑐᖅ ᓴᓇᕝᕕᖕᒥᑦ 
ᐃᓄᖃᕈᓐᓇᕐᓂᖏᑦ. ᐃᓚᖏᑦ ᑐᑭᓕᐅᖅᑕᐅᔪᑦ ᓂᒡᓕᓇᖅᑐᒥᑦ ᐊᐅᓚᐅᓯᐅᕐᕖᑦ, ᓴᓇᕖᑦ, 
ᖃᐅᔨᓴᕐᕖᑦ, ᓄᓇᓯᐅᑎᓄᑦ ᓱᕋᒃᓯᒪᔪᓕᕆᕝᕖᑦ, ᐱᔨᑦᑎᕋᕐᕖᑦ, ᓯᕐᓗᐊᑦ, ᐊᒻᒪ ᕿᔪᓕᕆᕝᕖᑦ. 

ᓴᓇᕝᕖᑦ ᐃᓄᖃᕐᓂᖏᑦ (ᐅᓗᕆᐊᓇᓗᐊᙱᓐᓂᖅᓴᑦ) 

ᐃᒡᓗᕐᔪᐊᖅ ᐊᑐᖅᑕᐅᕙᒃᑐᑦ ᐃᓕᐅᖅᑲᐃᓂᕐᒧᑦ, ᓴᓇᓂᖅ, ᓴᓇᕖᑦ, ᐱᕙᓪᓕᐊᑎᑦᑎᓂᖅ, ᓱᕋᒃᓯᒪᔪᓂ 
ᐋᖅᑭᒃᓱᐃᓂᖅ, ᐅᕝᕙᓘᓐᓃᑦ ᑐᖅᑯᖅᑐᐃᓂᖅ ᐱᖁᑎᓂᑦ ᐃᑭᔭᑦᑐᓂᒃ ᒥᑭᓐᓂᖅᓴᓄᑦ 
ᐅᖁᒪᐃᓐᓂᖃᕐᓗᓂ 50 kg/m2 ᐅᕝᕙᓘᓐᓃᑦ 1200 mJ/m2 ᓇᑎᖓ. ᐃᓚᖏᑦ ᑐᑭᓕᐅᖅᑕᐅᔪᑦ 
ᓴᓇᕖᑦ, ᖃᐅᔨᓴᕐᕖᑦ, ᑐᖅᑯᖅᑐᐃᕝᕖᑦ, ᓯᕐᓗᐊᑦ, ᐊᒻᒪ ᓴᓇᙳᐊᕐᕖᑦ. 

ᓴᓇᕝᕖᑦ ᐃᓄᖃᕐᓂᖏᑦ 

ᐃᒡᓗᕐᔪᐊᖅ, ᐅᕝᕙᓘᓐᓃᑦ ᐃᓚᖓ, ᐊᑐᖅᑕᐅᕙᒃᑐᖅ ᐃᓄᖕᒧᑦ ᐱᔭᕆᐊᖃᖅᑐᓂᒃ ᑲᒪᑦᑎᐊᕐᓂᕐᒥᑦ 
ᐅᕝᕙᓘᓐᓃᑦ ᐊᔾᔨᐅᙱᑦᑐᒥᑦ ᑲᒪᒋᔭᖃᕆᐊᖃᖅᑐᓂᒃ ᐃᓱᒪᒧᑦ ᑎᒥᒃᑯᓘᓐᓃᑦ ᐊᔪᕈᑎᓖᑦ 
ᐅᕝᕙᓘᓐᓃᑦ ᑭᓇᑐᐃᓐᓇᖅ ᐊᔪᕈᑎᓕᒃ, ᐅᕝᕙᓘᓐᓃᑦ ᐱᔪᓐᓇᕐᓂᖃᙱᑦᑐᑦ ᐃᒻᒥᓂᒃ-ᓴᐳᒻᒥᓂᕐᒥᑦ 
ᐊᑦᑕᕐᓇᖅᑐᒦᑦᑕᐃᓕᓂᕐᒧᑦ ᐱᔪᓴᕐᓂᖃᙱᑦᑐᑦ. ᑐᑭᓕᐅᕆᓗᒍ ᐃᓐᓇᒃᑯᕖᑦ, ᑎᒍᔭᐅᒪᕖᑦ, 
ᐋᓐᓂᐊᕖᑦ, ᐊᒻᒪ ᐊᔪᖅᑐᒃᑯᕖᑦ ᓯᓂᒡᕕᐅᕙᒃᑐᑦ ᖁᓕᓂᒃ ᐅᓄᕐᓂᖅᓴᓄᓪᓘᓐᓃᑦ ᐃᓄᖕᓂᑦ. 

ᓄᓇᓕᖕᓂᑦ ᐃᑲᔪᖅᑕᐅᓂᖅ ᖃᑦᑎᕆᔨᒃᑯᑦ ᐊᖏᔪᖄᒻᒪᕆᖕᒧᑦ 

ᑭᓇᑐᐃᓐᓇᖅ ᑎᒃᑯᐊᖅᑕᐅᔪᖅ ᓄᓇᓕᖕᓂᑦ ᐃᑲᔪᖅᑎᐅᓂᐊᖅᑐᒧᑦ ᖃᑦᑎᕆᔨᒃᑯᑦ ᐊᖓᔪᖄᒻᒪᕆᖕᒥᑦ 
ᐱᔾᔪᑕᐅᔪᖅ ᓇᒧᙵᕆᐊᖃᕐᒪᖔᑕ ᖃᑦᑎᕆᔨᒃᑯᑦ ᐊᖓᔪᖄᒻᒪᕆᒃ, ᐱᓕᕆᐊᒃᓴᖃᖅᑐᖅ ᐃᒥᐅᔪᖅ 
ᐊᒻᒪ ᐱᓕᒻᒪᒃᓴᖅᐸᒡᓗᓂ ᐱᔪᓐᓇᕐᓂᖏᑦ ᓄᓇᓕᖕᓂᑦ ᐃᑲᔪᑎ ᓇᓗᓇᐃᔭᖅᓯᒪᔪᖅ ᐃᑭᑦᑐᒧᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᑎᒍᑦ ᐊᑐᐊᒐᖏᓪᓗ. 

ᓂᐅᕕᕐᕕᖕᒦᑎᓪᓗᒍ 

ᐃᒡᓗᕐᔪᐊᖅ, ᐅᕝᕙᓘᓐᓃᑦ ᐃᓚᖓ, ᐊᑐᖅᑕᐅᕙᒃᑐᖅ ᓴᖅᑭᔮᖅᑎᑦᑎᓂᕐᒧᑦ ᐅᕝᕙᓘᓐᓃᑦ 
ᓂᐅᕐᕈᑎᖃᖅᐸᒃᑐᓄᑦ ᓂᐅᕕᐊᒃᓴᓂᑦ. ᐃᓚᖏᑦ ᑐᑭᓕᐅᖅᑕᐅᓯᒪᔪᖅ ᐱᓕᕆᕝᕕᐅᕐ ᓂᐅᕕᕐᕕᖏᑦ, 
ᑕᑯᒃᓴᐅᑎᑦᑎᔪᑦ ᓂᐅᕕᕐᕖᑦ, ᓂᐅᕈᑎᖃᖅᐸᒃᑐ, ᓂᐅᕕᕐᕕᕋᓛᑦ, ᐊᒻᒪ ᓂᕿᓂᑦ ᓂᐅᕈᑎᖃᖅᐸᒃᑐᑦ. 

ᓄᓇᐅᑉ ᖃᓄᐃᓐᓂᖓᓄᑦ ᐃᑯᐊᓪᓚᒃᑐᑦ 

ᓄᓇᒧᑦ ᐱᔾᔪᑎᖃᖅᑐᑦ ᐃᑯᐊᓪᓚᒃᑐᑦ ᐃᑭᑉᐳᑦ ᐃᓄᖕᓄᑦ ᐱᑎᑕᐅᙱᑦᑎᐊᖅᑐᓄᑦ 
ᐱᓕᕆᐊᖑᙱᑦᑎᐊᖅᑐᓄᓪᓘᓐᓃᑦ,ᓲᕐᓗ ᐃᑯᐊᓪᓚᒃᑎᑕᐅᔪᑦ ᒪᑯᓄᖓ ᑲᓪᓕᖅᑐᒧᑦ, ᓄᓇᒧᑦ 
ᓴᔪᐱᓪᓚᒃᑐᒧᑦ, ᐊᓄᕆᒧᑦ, ᐅᓕᕕᒡᔪᐊᕐᓇᒧᓪᓗ. 

ᐊᖏᕐᕋᖏᓐᓃᑎᓪᓗᒋᑦ 

ᐃᒡᓗᕐᔪᐊᖅ, ᐅᕝᕙᓘᓐᓃᑦ ᐃᓚᖓ, ᐊᑐᖅᑕᐅᕙᒃᑐᖅ ᐃᓄᖕᒧᑦ ᓯᓂᒡᕕᐅᕙᒡᓗᓂ ᑭᓯᐊᓂ ᐱᔾᔪᑎᖓ ᑲᒪᒋᔭᐅᔭᕆᐊᖃᙱᑦᑐᑦ 
ᐅᕝᕙᓘᓐᓃᑦ ᑎᒍᔭᐅᓯᒪᙱᓪᓗᓂ. ᐃᓚᖏᑦ ᑐᑭᓕᐅᖅᑕᐅᔪᑦ ᑲᑎᙵᔪᑦ ᐃᒡᓗᐃᑦ, ᐃᒡᓗᕈᓯᓖᑦ, ᑐᔪᕐᒥᕖᑦ, ᐃᒡᓗᐃᑦ, ᐊᒻᒪ 
ᓯᓂᒃᑕᕐᕖᑦ. 

ᓇᓗᓇᐃᖅᑕᐅᓯᒪᙱᑦᑐᑦ ᐃᑭᑦᑐᑦ 

ᓇᓗᓇᐃᖅᑕᐅᓯᒪᙱᑦᑐᖅ ᐃᑭᑦᑐᑦ ᑐᑭᓕᒃ ᐃᑭᑦᑐᖃᕐᓂᖅᐸᑦ ᖃᐅᔨᓴᖅᑕᐅᓯᒪᙱᓪᓗᓂ ᐅᕝᕙᓘᓐᓃᑦ ᑖᒃᑯᐊ 
ᖃᐅᔨᓴᖅᑕᐅᓂᑯᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᙱᓐᓇᖅᑐᑦ, ᐊᒻᒪ ᑐᑭᓯᒋᐊᕈᑎᒃᓴᓄᑦ ᑐᓴᖅᑕᐅᑎᑦᑎᔾᔪᑎᖃᙱᓗᐊᖅᑐᑦ 
ᖃᐅᔨᓴᖅᑕᐅᒃᑲᓐᓂᕐᓂᕐᒧᑦ. ᐃᑭᑦᑐᖅ ᖃᐅᔨᓴᖅᑕᐅᙱᓐᓇᖅᑐᖅ ᐱᔾᔪᑎᖓ ᓇᓗᓇᐃᔭᖅᑕᐅᓯᒪᙱᓪᓗᓂ ᑭᖑᓂᐊᒍᑦ 
ᓇᓗᓇᐃᔭᖅᓯᒪᓂᖏᑦ ᐅᕝᕙᓘᓐᓃᑦ ᖃᐅᔨᔭᐅᔪᑦ ᓄᑖᒥᑦ ᑐᓴᖅᑕᐅᑎᑦᑎᔾᔪᑎᓂᑦ ᐅᕝᕙᓘᓐᓃᑦ ᖃᐅᔨᔭᐅᔪᓂᑦ.  

